
Ақерке ӘЗТАЙ, 
Шымкент қаласы

Биыл ауқымды істер қолға алы-
нып, елеулі жұмыстар атқарылу-
да. Мемлекет басшысы Қасым-
Жомарт Тоқаев Қазақстан халқына 
Жолдауында мемлекеттік басқару 
жүйесінің тиімділігін арттыру, аза-
маттардың құқықтарын, еркіндік-
тері мен қауіпсіздігін қамтамасыз 
ету, халықты әлеуметтік қорғау 
саласын жаңғыртуға бағытталған 
бірқатар бастамаларын ұсынды. 
Осы орайда ішкі істер органдары 
өз тарапынан жаңа бастамаларды 
қолға алып, халықпен қарым-қа-
тынасты нығайтуда түрлі шаралар 
ұйымдастырылуда. Полиция қыз-
метінің жаңа форматы қалыптасу 
үстінде. 

О с ы  б а ғ ы т т а  е р е н  е ң б е к -
тің үлгісін көрсетіп, тәуелсіз 
еліміздің тұғырын берік, мәрте-
бесін биік ұстайтын маман дай-
ындауда, болашақ полицейлер 
даярлау ісіне үлкен үлес қосқып 
келе жатқан білім ордаларының 
бірі – Ішкі істер министрлігі-
не қарасты Шымкент қаласын-
дағы Б. Момышұлы атындағы Оқу 
орталығы. «Ішкі істер органдарын 
модернизациялау жол картасы» 
аясында жаңа форматта оқу про-
цесі түзіліп, тыңдаушыларға жан-
жақты сапалы білім ұсынылуда. 

Жылына 1500-ден астам тыңдау-
шы өз ісінің қыр-сырын жіті мең-
геріп, бәсекеге қабілетті маман 
болып шығады. Бұл қызметті 
таңдаған әрбір саптағы жауынгер 
үлкен жауапкершілікті, сенімді 
әрі табандылықты қажет ететін 
қызмет екенін білуі тиіс. Себебі, 
бейбітшілік заманда өмірін қатер-
ге тіге отырып, қылмыспен күрес-
кен, міндеттерін адал атқару бары-
сында ерлікпен қаза тапқандар 
да бар. Оның ішінде полиция аға 
лейтенанты Тайыр Шералиевтің 
ерлігі елеулі. Бүгінгі күннің баты-
ры ІІМ Б.Момышұлы атындағы 
Шымкент заң колледжінде білім 
алған. Айбынды асуларды бағын-
дырып, құқық қорғау қызметінде 
белсенділік танытқан аға лейте-
нант жас та болса тапқырлығымен, 
қайсарлығымен, нағыз батырға 
тән сипатымен қылмысқа тосқа-
уыл бола алды. Өзінің жанын құр-
бан ете отырып, елге бейбітшілік 
сыйлаған бабаларымыздың ізін 
жалғады.

Қазақстанның қалалары мен 
ауылдарында қаза тапқан поли-
цейлер құрметіне олардың есім-
дерімен көшелер аталған, ескерт-
кіштер мен мемориалдық тақта-
лар орнатылған. Батыр бабалар-
дың ізімен келе жатқан ұлағат-
тылық пен өжеттілікті ту еткен 
полицейлер әулетінде дүние-
ге келген Тайырдың болашақ 

мамандығы таңдалып қойған-
дай. Жетпіс жылға жуық қоғам-
дық тәртіпті қорғау саласында 
жүрген Беркінбаевтар әулетінен 
жиырмадан астам погонды аза-
мат шыққан. Әкесі кеден қызмет-
кері, подполковник Нақыпжан 
Беркінбаевтың ақыл-кеңестері 
зердесінде қашалып өскен Тайыр 
әкесінің жолымен құқық қорғау 
саласын таңдайды.

Бұрынғы Оңтүстік Қазақстан 
облысы ІІД Ұйымдасқан қыл-
мысқа қарсы күрес басқармасы-
ның жедел уәкілі болып қызмет 
атқарған Тайыр Шералиев 2009 
жылдың шілде айында ауыр қыл-
мыс жасағаны үшін 2008 жыл-
дың қазан айынан бері Шымкент 
қаласы ІІБ-ның Әл-Фараби ПБ 
тарапынан іздеуде жүрген күдік-
ті Буквадзені ұстау мақсатында 
Алматы қаласына қызметтік ісса-
парға шығады. Жедел-іздестіру 
іс-шарасы кезінде полиция аға 
лейтенанты Т. Шералиев қыл-
мыскерді ұстау барысында өмір 
мен өлімнің ортасында арпа-
лысқа түсіп, ерлікпен қаза болады. 
Қызметін адал атқарған полицей 
небәрі 23 жасында дүниеден өтті. 
Елбасы Нұрсұлтан Назарбаев 2009 
жылдың 4 желтоқсан күні ерлікпен 
қаза тапқан полиция аға лейтенан-
тын ІІ дәрежелі «Айбын» орденімен 
м а р а п а т т а у  т у р а л ы  №  8 9 8 
Жарлыққа қол қойды. Сондай-ақ, 
жас қызметкердің есімі облыс-
тық ПД-нің «Естелік кітабына» 
мәңгілікке енгізілді. 

Батырды ұлықтап, ерлігін наси-
хаттау мақсатында Жастар жылы 
аясында Кеңес Одағының Батыры 
Б. Момышұлының атына берілген 
Оқу орталығында Т. Шералиевтің 
атына арнайы оқу кабинеті беріл-
ді. Тарихы терең оқу ордасының 
базасында тәрбиелік құндылығы 
үлкен, жас ұрпаққа үлгі боларлық 
тағы бір кабинеттің қосылғандығы 
қуантады. 

Кабинеттің ашылу салтанатына 
орай ұйымдастырылған іс-шара-
ны Оқу орталығының бастығы, 
филология ғылымдарының док-
т о р ы ,  п о л и ц и я  п о л к о в н и г і 
Қанатбек Тілеубердиев ашты. 
Т.Шералиевтің қысқаша өміріне 
және ерлігіне тоқталып, батыр 
ұлдың ата-анасына алғыс білдірді.

Кабинеттің тұсаукесер рәсімін 
арнайы ІІО ардагерлері оставка-

дағы полковниктер С. Жорабеков 
пен Е. Жалбуров  ашты. Салтанатты 
іс-шараға Т. Шералиевтің әкесі 
Нақыпжан Шералыұлы мен ана-
сы Перизат Ерманқызы, мектеп 
кезіндегі сынып жетекшісі Аяш 
Жақсыбаева, Шымкент қаласы, 
Түркістан облысы Полиция депар-
таменттерінің басшылары, т.б. 
қатысты.

Кабинеттің ашылу салтанаты еске 
алу кешіне ұласып, Т. Шералиевтің 
мектеп және колледж кезіндегі 
ұстаздары естеліктерімен бөлісті. 
Бала күнінен полиция қызметіндегі 
шағына дейін арнайы жинақталған 
бейнеролик барлығын тебірент-
пей қоймады. Т. Шералиевтің 
ата-анасы Оқу орталығының бас-
шылығына орны толмас қайғыла-
рына демеу сыйлағандары үшін 
алғыстарын білдірді.

Еңбек және халықты әлеуметтік қорғау 
министрі Б. Нұрымбетов 2020 жылдың 1 
қаңтарынан бастап әлеуметтік қолдау шара-
ларының кешенді тәсілі мен атаулы сипатын 
қабылдауды қарастыратын заң жобасын 
таныстырды. 

1)  4  немесе одан да көп кәмелетке 
толмаған баласы бар немесе 23 жасқа 
дейінгі  күндізгі  бөлімде оқитын сту-
денттері бар барлық көпбалалы отба-

с ы л а р ғ а  м е м л е к е т т і к  ж ә р д е м а қ ы 
енгізу;

2) Отбасының барлық мүшелеріне кедейлік 
шегі мен отбасының жан басына шаққан-
дағы орташа табысының арасындағы айыр-
машылық ретінде тоқсан сайынғы АӘК 
тағайындау, бұл жағдайда отбасының 
жұмысқа жарамды мүшелері жұмыс істеуі 
тиіс, ал мемлекет жұмысқа орналасуға және 
бизнеспен айналысуға көмектесетін болады;

3) Мемлекеттің аз қамтылған отбасылар-
дағы балаларды кепілдендірілген әлеуметтік 
пакетпен қамтамасыз етуі: 1-ден 6 жасқа 
дейінгі балалар тамақпен, гигиеналық құрал-
дармен және білім беру қызметтерімен, ал 6 
жастан 18 жасқа дейін – мектептерде тегін 
ыстық тамақпен, қалалық қоғамдық көлікте 
күнделікті тегін жол жүрумен, мектеп фор-
масымен, оқу құралдарымен қамтамасыз 
етіледі.

Премьер-Министр қаралып отырған мәсе-
ленің маңыздылығы жоғары екенін атап 
өтті. «Біз халықты әлеуметтік қолдау тетік-
терін жүйелі түрде жетілдіріп отырамыз. 
Бұл бағытта көптеген ауқымды жұмыстар 
атқарылды, ол Елбасының ерекше бақыла-
уына алынған. Мемлекет басшысы Қасым-
Жомарт Кемелұлы Тоқаев атап өткен-
дей, көмек көрсету тетігі ашық әрі әділет-
ті болуы, адамдарды бейқамдыққа емес, 
еңбек етуге ынталандыруы тиіс», – деді 
А. Мамин.

Үкімет басшысы Еңбек және халықты 
әлеуметтік қорғау министрлігіне әкімдік-
термен бірлесіп, өңірлерде АӘК берудің 
жаңа тәсілдері туралы түсіндіру жұмыста-
рын ұйымдастыруды, қазан айының соңына 
дейін тиісті заң жобасын Парламентке ұсы-
нуды, ал өңірлердің әкімдеріне АӘК ұсыну 
бойынша түзетілген шаралардың нақты 
орындалуын қамтамасыз етуді тапсырды.

« А з а м а т т а р ы м ы з  к ө м е к к е  м ұ қ т а ж 
адамдардың бәрі – аз қамтылғандар, көп 
балалы отбасылар мен балалар мемлекеттің 
қорғауында болғанын және солай қалаты-
нын білуі керек. Жұмыс істей алатындарға 
– оларға оқудан өтуге, мамандық алуға, 
жеке кәсіп ашуға, жұмысқа орналасуға бар-
лық жағдай жасалып жатыр», – деп атап 
өтті Премьер-Министр.

БАТЫРДЫҢ АТЫНА БЕРІЛГЕН КАБИНЕТ
АЙМАҚ АЙШЫҒЫ

Қызмет барысында қаза тапқан полиция аға лей-
тенанты Т. Шералиевтің атына арнайы оқу каби-
неті берілді.

Министр қатысқан 
Эко сағат

ӘЛЕУМЕТТІК ҚОЛДАУДЫҢ КЕШЕНДІ ТӘСІЛДЕРІ

Премьер-Министр Асқар Маминнің төрағалығымен өткен Үкімет 
отырысында айқындық, әділеттілік және еңбекке ынталанды-
ру қағидаттарына негізделген атаулы әлеуметтік көмек көрсету-
дің жаңа тәсілдері қаралды. АӘК бөлудің жаңартылған моделі 
Елбасы Нұрсұлтан Назарбаев бастамашы болған «Әлеуметтік 
қамқорлық» әлеуметтік шараларының қисынды жалғасы және 
Президент Қасым-Жомарт Тоқаевтың «Cындарлы қоғамдық диалог 
– Қазақстанның тұрақтылығы мен өркендеуінің негізі» Қазақстан 
халқына арнаған Жолдауында берілген тапсырмаларын орындау 
мақсатында әзірленген. 

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

АЙМАҚ АЙШЫҒЫ

Батырларды ұлықтау 
эстафетасы

SAQSHY
ХАЛЫҚПЕН ЖҰМЫСТЫҢ 

ЖАҢА ТҰРПАТЫ

Сенат Төрағасы Дариға Назарбаева 
Ақтөбе облысына жұмыс сапары 
барысында облыстық мәслихат 
депутаттарымен кездесті.

С е н а т  б а с ш ы с ы  д е п у т а т т а р -
ды мәслихаттардың құрылғаны-
на 25 жыл толуымен құттықтады. 
Д. Назарбаеваның айтуынша, өкілді 
органдар жергілікті мемлекеттік басқа-
ру жүйесінде маңызды рөл атқарады.

Сенатта аймақтармен ынтымақтас-
тықты арттыруға арналған Жергілікті 
өкілді органдармен өзара іс-қимыл 
жөніндегі кеңес жұмыс істейді. Сенат  
мәслихаттардың рөлін одан әрі нығай-
ту және мәслихат хатшысының мәрте-
бесін арттыру, сондай-ақ, босатылған 
негізде қызмет атқаратын депутаттар 
институтын енгізу жөнінде үкіметке 
ұсыныстар топтамасын әзірледі. Оның 
бәрі «Қазақстан Республикасындағы 
жергілікті мемлекеттік басқару және 
өзін-өзі басқару туралы» заңға түзету-
лерде көрініс тапты. Дариға Назарбаева 
мәслихат депутаттарын құжатты бел-
сенді түрде талқылауға шақырды.

Сенат Төрағасы мәслихат жанындағы 
Қоғамдық кеңес мүшелерімен кезде-
суде олардың жұмысының дербестігін 
арттыру қажеттігін атап өтті.

«Біз Сенаттың жанында Жергілікті 
өкілді органдармен өзара іс-қимыл 
жөніндегі кеңес құрдық және оған зор 
үміт артып отырмыз. Мәслихатпен 
байланыс тығыз әрі белсенді және екі-
жақты болғанын қалар едік», – деп 
атап өтті Д. Назарбаева.

Сенат басшысының пікірінше, 
халықпен жұмыс істеудің жаңа тұрпа-
ты керек, жұртшылықтың қатысуымен 
көшпелі отырыстарды үздіксіз өткізіп, 
істелген жұмыстар туралы ресми сайт-
тарда ғана емес, әлеуметтік желілерде 
де кеңінен жариялау қажет. 

АШЫҚ САБАҚ
Ережені білейік, 
аман-есен жүрейік!

3  қ а з а н д а  ұ л т т ы қ 
қауіпсіздік органдары мен 
І ІМ Өзіндік қауіпсіздік 
д е п а р т а м е н т і  б і р л е с і п 
жүргізген операция нәти-
жесінде ұзақ уақыт бойы 
құқыққа қарсы әрекетпен 
айналысқан Ақмола облысы 
Полиция департаментінің 
басшы лауазымдағыларды 
әшкереледі. 

Департамент бастығы-
ның орынбасары ұсталды, 
басқа адамдарға қатысты 
өзге де бұлтартпау шарала-
ры қабылданды.

Жоғары лауазымды поли-
цейлерді ұстау – ұлттық 
қауіпсіздік органдарымен 
және сыбайлас жемқор-
лыққа қарсы қызметпен бір-
лесіп жүргізілген алғашқы 
операция емес. 

Бұл министрліктің сыбай-
лас  жемқорлыққа,  сон-
дай-ақ, өз қатарларындағы 
з а ң д ы л ы қ т ы ң  б а с қ а  д а 
бұзушылықтарына қарсы 
іс-қимыл жасауының және 
осы жұмыстың транспа-
ренттілігін қамтамасыз ету-
дің нәтижесі.

С о н ы м е н ,  б і р л е с к е н 
іс-әрекеттер нәтижесін-
де осы жылдың 8 айында 
қызметкерлерге қатысты 
307 сотқа дейінгі тергеу 
басталды, оның ішінде 170-і 
сыбайлас жемқорлық құқық 
бұзушылықтары бойынша 
тергелуде. Қылмыстық жау-
апкершілікке әртүрлі буын-
дағы 74 басшы, оның 52-сі 
сыбайлас жемқорлық үшін 
тартылды.

Қызметкерлер алаяқтық, 
парақорлық, өкілеттіктерін 
асыра пайдалану, дәлел-
демелерді бұрмалау және 
басқа да қылмыстары үшін 
жауапқа тартылуда.

Бұл ретте басшылардың 
қылмыстық әрекеттердің 
алдын алуда пәрменді шара-
ларды қабылдауға дербес 
жауапкершілікте болуы 
маңызды. 

М ы с а л ы ,  Қ ы з ы л о р д а 
о б л ы с ы  б о й ы н ш а 
Қылмыстық атқару жүйесі 
департаментінің бастығы 
о н ы ң  о р ы н б а с а р ы н ы ң 
сыбайлас жемқорлық қыл-
мысы үшін ұсталуына бай-
ланысты қызметінен боса-
тылды.

С о н д а й - а қ ,  с ы б а й -
лас жемқорлық қылмыс-
т а р ы  ү ш і н  ж е т е к ш і л і к 
ететін бөлімшелердің бас-

ш ы л а р ы ,  А т ы р а у  ж ә н е 
Жамбыл облыстарының 
Полиция департаменттері 
бастықтарының орынба-
сарлары қызметтерінен 
айырылды.

Мінез-құлықтың этика-
лық нормаларын бұзатын 
басшыларға қатысты қатаң 
шаралар қабылданады. 

Қ о с т а н а й  о б л ы с ы 
Полиция департаментінің 
бастығы орынбасарлары-
ның бірі қызметке мас күй-
інде келген, ал екіншісі 
қарамағындағы қызметкер-
лердің намысын таптағаны 
үшін лауазымдарынан боса-
тылды. 

Қазіргі уақытта бірқатар 
өңірде сыбайлас жемқор-
лық жолдары, оның ішінде 
кадр мәселелерімен, мем-
лекеттік сатып алу шең-
беріндегі сыбайлас жемқор-
лық әрекеттер бар-жоғын 
анықтау үшін тексерулер 
жүргізілуде. 

Осы жылдың сәуір айын-
да Мемлекет басшысының 
қатысуымен өткен ІІМ-нің 
алқа мәжілісінде Ішкі істер 
министрі Ерлан Тұрғымбаев 
сыбайлас жемқорлыққа 
қарсы ымырасыз күресті 
жұмыс басымдықтарының 
бірі және ішкі істер орган-
дарының табысты рефор-
маларының негізгі шарты 
ретінде белгіледі. 

«Біз барлығымыз халыққа 
қызмет етеміз. Біздің аза-
маттарымыздың шыдамы 
таусылды, талқылау уақыты 
аяқталды. Полиция қата-
рында сенім мен билікті 
теріс пайдаланатындарға 
орын жоқ.  Мундирдің ары-
на кір келтіргенге арамыз-
да орын жоқ.  Мен бар-
лығынан – қатардағы қыз-
меткерден генералға дей-
ін өз халқымыздың игілі-
гі үшін адал қызмет етуді 
талап етемін!» – деді ІІМ 
басшысы ағымдағы жылдың 
қыркүйек айында аумақтық 
полиция, ТЖ және ҚАЖ 
департаменттері басшыла-
рының қатысуымен өткен 
селекторлық кеңес бары-
сында.

Осындай міндеттер өзін-
дік қауіпсіздік және кадр 
саясаты қызметінің жаңа 
б а с ш ы л а р ы н ы ң  а л д ы н а 
қойылды. 

Кадр жұмысының жаңа-
лықтарының бірі – ІІМ 
Кадр комиссиясында бас-

ш ы л ы қ  л а у а з ы м д а р ғ а 
үміткерлер міндетті түрде 
әңгімелесуден өтетін бола-
ды, бұл меритократия және 
жарыспалылық қағидат-
тарына сәйкес келеді. Бұл 
ретте, процестің жарыспа-
лылығын қамтамасыз ету 
және үздікті анықтау үшін 
резервте тұрған барлық 
кандидаттар қаралады.

Өзіндік қауіпсіздік депар-
таменті бастығының ұлт-
тық қауіпсіздік органда-
рында жедел-талдау жұмы-
сы, оның ішінде сыбайлас 
жемқорлық жолдары мен 
«қолы таза емес» қызмет-
керлерді анықтау бойынша 
айтарлықтай тәжірибесі 
бар.

Өзіндік қауіпсіздік жұмы-
сының түбегейлі  жаңа-
л ы ғ ы  –  о л  а з а м а т т ы қ 
қоғаммен бірлесе жұмыс 
атқару.

О с ы  м а қ с а т т а  І І М , 
Сыбайлас жемқорлыққа 
қарсы іс-қимыл агенттігі 
және азаматтық институт-
тар арасында ішкі істер 
органдарындағы сыбайлас 
жемқорлыққа қарсы іс-қи-
мыл бойынша үшжақты бір-
лескен Жоспарға қол қой-
ылды.

Жоспарды іске асыру 
барысы 5 қыркүйекте мүд-
делі мемлекеттік органдар-
дың, қоғамдардың және 
Б А Қ - т ы ң  қ а т ы с у ы м е н 
қаралды.

«Ішкі істер органдарын-
дағы сыбайлас жемқор-
лыққа қарсы күрес ымы-
расыз болмақ. Сондықтан 
мен азаматтарды шетте қал-
мауға және біздің қызмет-
керлеріміз жасаған сыбай-
л а с  ж е м қ о р л ы қ  қ ұ қ ы қ 
бұзушылықтарының бар-
лық фактілері туралы ІІМ-
ге ақпарат беруге шақыра-
мын. Әрбір жағдай бойын-
ша тиісті шаралар қабылда-
натын болады», – деп атап 
өтті Ерлан Тұрғымбаев. 

Ішкі істер органдарының 
қызметкерлері тарапынан 
құқық бұзушылық туралы 
ақпаратты министрдің бло-
гына, порталдағы https://
dialog.egov.kz арқылы неме-
се министрліктің Өзіндік 
қауіпсіздік департаменті-
не (сенім телефоны: 1402) 
қоңырау шалып хабарлау-
ға не болмаса Facebook 
және Instagram-дағы  ӨҚД 
бастығына хабарлама жібе-
руге болады. Анонимдікке 
кепілдік беріледі.  

ІІМ баспасөз қызметі

Айгүл 
ӘЖІБАЕВА

Шараға Ішкі істер мини-
стрі, полиция генерал-лей-
тенанты Ерлан Тұрғымбаев 
арнайы қатысты. Аталған 
оқу ордасында бірінші ауы-
сымдағы 57 сыныпта оқитын 
1754 оқушы бұл шараға бір 
кісідей атсалысты.

Оқушылардан құралған 
«Домбыра-Дастан» оркестрі 
қонақтарды Құрманғазының 
«Балбырауын» күйімен қар-
сы алды. Әрі қарай қонақтар 

«Эко Әлем» атты көрмеде 
оқушылардың өз қолымен 
пластмасса, қағаз, ағаш және 
полиэтилен пакеттерден 
жасаған заттарын тамаша-
лады. Қарапайым үй жағдай-
ында керек құрал-жаб-
дықтар мен естелік кәде-
сыйлар, көздің жауын ала-
тын небір тың туындылар 
таңдай қаққызбай қоймады. 
Оқушылардың бірі астана-
мыздағы биік ғимараттар-
дың макетін жасаса, енді 
бірі ұшақ, көлік, жан-жан-
у а р л а р д ы  б е й н е л е п т і . 
Түрлі қабырға газеттері де 
адамзат баласын табиғат-
ты қорғауға үндеп тұрған-
дай. Тіпті, түрлі-түсті поли-
этилен пакеттерден, газет 
қиындылары мен қатырма 
қағаздан жасалған киімдерді 
киіп, сап түзеген балаларға 
назар аудармай өту мүмкін 
емес.

К ө р м е н і  т а м а ш а л а п , 
ұзын дәлізді бойлай өткен 
қонақтарды мектептің кадет 
сыныптарының оқушылары 
арнайы формамен, жалау-
шалармен қарсы алды. Бұл 
іс-шара екінші қабаттағы 
м е к т е п т і ң  а к т  з а л ы н д а 
жалғасын тапты. Жиында 
полиция генерал-лейте-
нанты Ерлан Заманбекұлы 
оқушылардың жаңа баста-
м а с ы н а  с ә т т і л і к  т і л е п , 
Табиғат-ананы қорғау талап-
тарын құптайтындығын 
жеткізді.

– «Эко сағат» акция-
сын алғашқылардың бірі 
болып өткізіп отырған №69 
мектеп-гимназиясы бас-
шылығына алғысымды біл-
діремін. Қоршаған ортаны 
қорғау, табиғатты аялау тек 
бір күндік акциямен шек-
телмеуі керек. Бұл – әр 
күн сайын орындауға тиісті 
адамзаттық борышымыз. 
Ендеше, қоршаған ортаны 
қорғауды біз ең алдымен 
өзімізден бастауымыз керек. 
Әрбір бала, әрбір ата-ана, әр 
адам жүрген жерін, үйі мен 

жұмыс орнын, қоршаған 
ортаны таза ұстауға міндетті. 
Өйткені, адам мен табиғат 
– ажырамайтын егіз ұғым. 
О н д а ғ ы  а ң - қ ұ с ,  о р м а н -
тоғай, өзен-көл, ауа, су – 
бәріне адамзат баласының 
қамқорлығы қажет. Ертеңгі 
ел болашағы – сендерсің-
дер! Сондықтан да саламат-
ты өмір салтын ұстанып, 
спортты өмірлеріңе серік 
етіңдер. «Білімді мыңды 
жығады, білекті бірді жыға-
ды» дегендей, оқудан, білім 
алудан, ізденуден ешқа-
шан жалықпаңдар. Өздерің 

жүрген кез келген орта-
ны таза ұстаңдар, – деді 
Ішкі істер министрі.

Жиналғандарға көрсетіл-
ген ертегі сарынды бейне-
фильм ешкімді бейжай қал-
дырмады. Онда Табиғат-
анамыздың о бастағы көр-
кем де сұлу сәтін сәтті бей-
нелей келіп, адамзат бала-
сының өз қажеттілігі үшін 
ағаштарды кесіп, жан-жану-
арға қауіп төндіріп жатқан-
дығы көрсетілген. Табыс 
табу жолында сан алуан 
зауыт, фабрикалар салып, 
түрлі көлік қатынасы құрал-
дарын ойлап табу арқылы 
қоршаған ортаны «улап» 
жатқаны айтылған.

Одан кейін сөз алған Нұр-
Сұлтан қаласы Полиция 
департаментінің бастығы, 
полиция полковнигі Ержан 
Сәденов те оқушылардың 
тазалықты сақтап, табиғатты 
аялау керектігін баса айтып 
өтті.

– Елордамыз ең таза 
қала болсын десек, онда біз 
өзімізден бастап, өзгелер-
ге үлгі көрсетуге тиіспіз. 
Бүгін ой-пікірін білдіріп 
жатқан кішкентай бүлдір-
шіндерімізге іштей разы 
б о л ы п  о т ы р м ы н .  М і н е , 
жұдырықтай жұмылып, осы-
лай таза қала үшін жұмыс 
істесек, онда біз алмай-
тын қамал, біз жетпейтін 
жетістік қалмайды, – деді 
Ержан Сапарбекұлы.

А л  « Б о л а ш а қ »  ж ә н е 
«Үнемшіл» топтары ара-
сындағы викториналық 
сұрақтарға жауап беру, 
ситуациядан шығу тапсыр-
м а л а р ы ,  т а б и ғ а т  т у р а -
лы мақал-мәтелден жарыс 
жиналғандарға көтеріліп 
отырған мәселенің маңыз-
дылығы жайында ой салды. 
Әсіресе, 5-сынып оқушысы-
ның Ішкі істер министріне 
тосыннан қойған сұрағына 
полиция генерал-лейтенан-
ты Ерлан Заманбекұлының 
тосылмай жауап беруі де 

жиылған жұртты бір серпіл-
тіп тастады.

– Егер орман арасын-
да жүріп, кездейсоқ өрт 
шығуына куә болсаңыз, 
не істер едіңіз? – деген 
сұраққа,  «Ойланбастан 
101 нөмірін теріп, алдымен 
Төтенше жағдай қызметіне 
хабар беретін едім. Содан 
кейін өрт сөндірушілер кел-
генше өртті сумен не топы-
рақпен сөндіруге тырыса-
тын едім», – деп күлімсірей 
жауап берді Ішкі істер мини-
стрі.

І І М  Т ө т е н ш е  ж а ғ д а й -
лар комитеті төрағасының 
орынбасары, азаматтық 
қорғау полковнигі Барат 
Дұзақбаевқа сөз кезегі кел-
генде, ол төтенше жағдайда 

керек басты қағидаларға 
тоқталды.

– Өрт не түтін шыққа-
н ы н  б а й қ а ғ а н д а ,  д е р е у 
101 нөмірін теріп, өрт сөн-
діруші-құтқарушыларды 
шақыру керек. Ол кезде 
мекенжайды нақты көрсетіп, 
өрттің көлемін де жоба-
лап айту маңызды. Өрттің 
көлеміне сәйкес қауіптілігі 
де үлкен болады. Сондықтан 
кез келген жерде, қай мез-
гілде болмасын, қауіпсіздік 
ережелерін сақтау қажет. Ал 
электр тогын пайдаланған-
да қауіпсіздікті ұмытпау 
керек. Жай ғана жолдан 
өтудің де өз ережелері бар. 
Осы қауіпсіздік ережелерін 
сақтап жүруге міндеттіміз, 
– деді Барат Оспанұлы.

Қоршаған ортаны гүл-
д е н д і р у  ө з  қ о л ы м ы з д а 
екенін ұғынған оқушы-
лардың рухын осы мек-
тептің 11-сынып оқушысы 
Ақжол Сабиғат шырқаған 
«Атамекен» әні одан әрі 
көтеріп жібергендей бол-
ды. Сөз кезегі Нұр-Сұлтан 
қаласы №69 мектеп-гимна-
зиясының директоры Құсни 
Жүнісоваға келгенде, ол 
қонақтарға өз алғысын біл-
дірді.

–  Ұ й ы м ш ы л д ы қ п е н 
өткізіп  отырған бүгінгі 
іс-шараға үлес қосқанда-
рыңызға үлкен алғысымды 
білдіремін. Баланы жастайы-
нан тазалыққа,  оқу мен 
білімге, табиғатты сүюге, 
еңбекқорлыққа баулу – 
біздің басты парызымыз. 
Мұндай іс-шаралар мек-
тебімізде жиі өтіп тұрады. 
Бірақ, бүгін кең көлемде екі 
ауысымдағы 117 сыныптың 
2984 оқушысы түгел атса-
лысып отыр, – деді Құсни 
Қияшқызы.

Іс-шара арнайы келген 
қонақтардың қатысуымен 
мектеп ауласына көшет 
отырғызумен аяқталды.

Суретті түсірген 
Жандос КОКУМБАЕВ

JAŃ ALYQTAR

Министр қатысқан Эко сағат
АКЦИЯ

Дүниежүзілік қоршаған ортаны қорғау күніне бай-
ланысты Нұр-Сұлтан қаласы «Үркер» шағын ауданын-
дағы №69 мектеп-гимназиясында «Эко сағат» респуб-
ликалық акциясы өтті. 

Жемқорлықпен ымырасыз 
күрес басталды

ҚЫЛМЫСҚА – ҚЫЛБҰРАУ

ІІМ өз қатарындағы сыбайлас жемқорлыққа қарсы 
ымырасыз күрес жариялады.

Ауданда қоғам қауіпсіздігі үшін 
өз өмірін құрбан еткен батыр-
лар аз емес. Бұл күні қызметкер-
лер қылмыскердің қолынан қаза 
тапқан Медет Досымхановты еске 
алды. Медет Досымхановтың есімі 

Қостанай облысы полициясы-
ның тарихында мәңгі қалатыны 
сөзсіз. Оған қызметтік борышын 
адал орындағаны, заңдылық пен 
құқықтық тәртіпті қамтамасыз 
ету кезінде көрсеткен ерлігі мен 

жанқиярлығы үшін Президент 
Жарлығымен «Айбын» ордені 
берілген болатын. 

Ескерткіштің ашылуына аудан 
ә к і м і  Қ у а н д ы қ  И с п е р г е н о в , 
Қостанай облысы ПД бастығының 
орынбасары Ардақ Ынтықбаев 
ж ә н е  а у д а н  т ұ р ғ ы н д а р ы 
қатысты. 

Э к с к у р с и я ғ а  к е л у ш і л е р д і ң 
арасында полиция әулетінен 
шыққан 8-сынып оқушысы Данил 
Пастушенко да бар. 

– Менің атам ішкі істер орган-
дарының ардагері, әкем аудандық 
Полиция бөлімінде жұмыс істейді. 
Болашақта мен өзімнің отбасым-
ның дәстүрін жалғастырып, поли-
цияда қызмет еткім келеді, – деді 
Д. Пастушенко. 

Енді Жангелдин және Науырзым 
аудандарында қаза тапқан қызмет-
керлерге ескерткіш ашылады. 

Қостанай облысының 
ПД баспасөз қызметі

Түркістан қаласына арнайы ісса-
пармен келген Ішкі істер министрі, 
полиция генерал-лейтенанты Ерлан 
Тұрғымбаев Мемлекет басшысы-
ның тапсырмасымен 6 өрт сөн-
діруші қызметкер мен полицейге 
мемлекеттік наградалар тапсырды. 

Ресми марапаттау рәсімі Түркістан 
облысының ПД ғимаратында өтті. 
Ерлігі мен батырлығы үшін «Ерлігі 
үшін» медалімен Түркістан облы-

сының өрт сөндірушілері Бақдәулет 
Әлімқұлов, Құралбек Жұмабаев, 
Рүстем Сайдахметов,  Бағлан 
Убайдулаевты және полиция майо-
ры Қанат Рақышевты наградтады. 
Сонымен бірге, полиция подпол-
ковнигі Ермек Өсербаев және поли-
ция лейтенанты Қайрат Алекешев 
Ішкі істер министрінің бұйрығымен 
«Өртте көрсеткен қайсарлығы 
үшін» медалімен марапатталды. 

Полиция генерал-лейтенанты 
Ерлан Тұрғымбаев төтенше жағдай-

ды жою кезінде өздерінің қызметтік 
міндеттерін мінсіз орындаған қыз-
меткерлерге алғысын білдірді. 

«Біздің ішкі істер органдары қата-
рында ерлік көрсеткен, антына адал 
осындай қызметкерлер бар кезде 
халықтың ұйқысы тыныш және 
қауіпсіз болатындығына сенімім 
мол», – деді министр.

О д а н  ә р і  м и н и с т р  Е р л а н 
Тұрғымбаев Түркістан облы-

сы ТЖД қызметкері, азаматтық 
қорғау подполковнигі Бақытжан 
Абдуғаппаровтың үйіне барып, 
оған II дәрежелі «Айбын» орденін 
табыс етті. Өрт сөндіруші өртті 
ауыздықтау кезінде ауыр жарақат 
алып, үйінде емделуде. 

М и н и с т р  п о д п о л к о в н и к 
Б. Абдуғаппаровқа және оның 
отбасына өрт сөндіру және адам-
дарды құтқару кезінде көрсет-
кен батылдығы, батырлығы мен 
жанқиярлығы үшін алғысын айт-

ты. Сондай-ақ, тез арада сауығып 
кетуіне тілекші екенін білдірді. 

Бұрын Бақытжан Абдуғаппаров 
Арыс қаласында азаматтарды құтқа-
ру кезінде де өзінің қайсарлығымен 
ерекше көзге түскен болатын.

Еске сала кетейік, осы жылдың 10 
қыркүйегінде Түркістан қаласын-
дағы ірі қонақ үйлердің бірі «Роял 
Гранд» отқа оранған болатын. Оқиға 
орнына келген облыстың ТЖД қыз-
меткерлері мен полицейлер жақын 
маңдағы аумақты қоршауға алып, 
қонақ үйдің қонақтары мен қыз-
меткерлерін дереу эвакуациялауға 
кірісті. Құтқару жұмыстарын жүр-
гізу барысында 50 адам эвакуация-
ланды.

Сол сәтте тәртіп сақшысы Қанат 
Рақышев өз өмірін қауіпке тігіп, 
отқа оранған ғимараттан шыға 
алмай қалған Түркия елінің екі про-
фессоры мен 4 жасар бүлдіршінді 
дін аман алып шыққан еді. Осындай 
ерлігімен көзге түскен батырымыз 
бүгінде Түркістан облысы Полиция 
департаментіне қарасты патрульдік 
полиция батальонының қызмет-
кері, Отанына деген адалдығымен 
қалтқысыз қызмет етуде. 

Министр іссапарының соңын-
да облыстық полицияның жұмы-
сымен танысты. Сондай-ақ, Ерлан 
Тұрғымбаев департамент жанынан 
ашылған халықтық кеңсені аралап,  
халықпен жұмыстың жаңа формат-
тарының, қоғаммен өзара іс-қимыл 
орнатудың, ашықтық пен айқын-
дылықтың маңыздылығына, сон-
дай-ақ, полиция жұмысының жаңа 
сервистік үлгіге көшуіне баса назар 
аударды. 

Түркістан облысының 
ПД баспасөз қызметі

Мемлекеттік наградалар тапсырды
МАРАПАТ

Президент Жарлығымен өрт болған сәтте ерлігімен көзге түскен 
өрт сөндірушілер мен полицейлер марапатталды.

Батырларды ұлықтау эстафетасы
Қостанай облысында қызметтік міндеттерін атқару кезінде қаза тапқан 

полиция қызметкерлеріне ескерткіш орнату үрдісі қарқын алды. Бұл эста-
фетаны Бейімбет Майлин атындағы аудандық Полиция бөлімі қабылдады. 

АЙМАҚ АЙШЫҒЫ

Бұл топ Мемлекет басшысы-
ның «Сындарлы қоғамдық диалог 
– Қазақстанның тұрақтылығы 
мен өркендеуінің негізі» атты 
Қазақстан халқына Жолдауы, Ішкі 
істер органын жаңғырту жөніндегі 
2019-2021 жылдарға арналған Жол 
картасын іске асыру шеңберінде 
қазақстандық полиция қызмет-
керлерінің жаңа келбетін қалып-
тастыру, полиция мен қоғамның 
өзара іс-қимылы, патриотизмді 
насихаттау бағытындағы іс-шара-
ларды ұйымдастыру мақсатында 
құрылған болатын.

Айта кетейік, аталған топ респуб-
лика бойынша алғашқылардың 
бірі болып жұмысын бастап кетті 

және облыс аумағындағы қала мен 
аудандарға бармақ. Департамент 
бастығы Қанат Таймерденов 
бастаған топ Құрық ауылына келді. 
Полиция басшысы аудан тұрғында-
рын қабылдап, мәселелерін тыңда-
ды. Ішкі істер органында қызмет 
бабында қаза тапқан қызметкер-
лердің отбасыларына барып, қай-
тыс болған әріптестердің рухына 
Құран бағыштады. Қарақия ауда-
ны Полиция бөлімінің қызметкер-
лері тұратын жатақхананы көріп, 
жағдайымен танысты. 

Аудандық мәдениет үйінде 
Қ. Таймерденов халыққа қоғам-
дық-саяси мен криминогендік 
ахуалдың бір қалыпты екендігін 

атап, 9 ай қорытындысы бойынша 
есеп берді. Алдағы уақытта аудан-
дық Полиция бөлімі мен ауылдық 
бөлімшелерінде фронт-кеңсе-
лер ашылып, жұмыстарын жүргі-
зетінін айтып өтті және жоспарла-
рымен бөлісті. 

Қ. Таймерденов жиналған жұрт-
шылыққа өз алғысын білдіріп, тіле-
гін айтты. Сонымен қатар, ішкі істер 
органдарының еңсесін көтеріп, 
қазақстандық патриотизмді наси-
хаттау, азаматтардың құқықтары 
мен бостандықтарын және тәртіпті 
қамтамасыз етуде қосқан үлесі 
үшін бірқатар аудан тұрғындары 
мен жергілікті атқарушы органдар-
дың қызметкерлерін алғыс хаттар-
мен марапаттады. 

Маңғыстау облысының 
ПД баспасөз қызметі

Қарақияда фронт-кеңсе ашылады
Маңғыстау облысы Полиция департаментінің ақпараттық-насихат 

тобы Қарақия ауданына жол тартты. 

КЕЗДЕСУ

Нұр-Сұлтан қаласында ІІМ 
Көліктегі Полиция департаменті 
қызметкерлері мен «ҚТЖ» ҰК» 
«Жолаушылар тасымалы» АҚ 
басшылығының қатысуымен 
д ө ң г е л е к  ү с т е л  ө т т і .  О ғ а н 
«Жолаушылар тасымалы» АҚ 
бас директорының бірінші орын-
басары Қайрат Асқаров, депар-
тамент басшылары, Көліктегі 
Полиция департаменті Өзіндік 
қауіпсіздік басқармасының 
бастығы, полиция подполковни-
гі Саят Омарғазин, сондай-ақ, 
КПД-нің Экстремизмге қарсы 

күрес, көші-қон қызметі, крими-
налдық және әкімшілік полиция-
сы басқармаларының бастықта-
ры қатысты.

Дөңгелек үстелдің тақыры-
бы – «Ашықтық. Айқындық. 
Темір жол көлігінде сыбайлас 
жемқорлыққа қарсы іс-қимыл». 
Азаматтардың конституциялық 
құқықтарын қамтамасыз ету 
бойынша қабылданып жатқан 
шаралар туралы және темір жол 
көлігі объектілерінде тәртіп пен 
қоғамдық қауіпсіздікті қамта-
масыз ету жөніндегі мәселелер 
талқыланды.

К е з д е с у д і  а ш қ а н  Қ а й р а т 
Асқаров көлік полицейлерімен 
бірлесе отырып жасаған жұмыс-
тың еліміздің темір жол көлі-
гіндегі сыбайлас жемқорлыққа 
қарсы іс-қимыл бойынша оң 

нәтижелерге жол ашатынын 
айтты. 

Өз кезегінде сөз алған Саят 
Омарғазин Президент Қасым-
Жомарт Тоқаевтың «Сындарлы 
қоғамдық диалог – Қазақстан-
ның тұрақтылығы мен өркенде-
уінің негізі» атты Жолдауының 
негізгі міндеттері мен бағыттары-
на кеңінен тоқталды. Кездесуге 
қатысушылар көлік полициясы-
ның атқаратын қызметі тура-
лы толық мағлұмат алды. Бұған 
қоса, олар полицейлердің заңсыз 
іс-әрекеттеріне қатысты азамат-

тардан келіп түскен өтініштер 
бойынша Өзіндік қауіпсіздік 
басқармасының атқарған жұмыс 
нәтижелері туралы да білді.  

Басқосу барысында темір жол 
көлігі нысандарында кездесетін 
кейбір проблемалық мәселелер 
мен оларды шешудің нақты жол-
дары айтылды.

Көліктегі ПД қызметкерлерінің 
«Жолаушылар тасымалы» АҚ 
өкілдерімен бірлескен кездесуі 
соңында темір жол көлігі нысан-
дарының қауіпсіздігін нығай-
ту бойынша, сондай-ақ, сыбай-
лас жемқорлыққа қарсы күрес 
және қызметтің айқындығын 
және барлық азаматтық қоғам-
ның ашықтығын қамтамасыз ету 
жөніндегі екіжақты шешімдер 
қабылданды. 

Көліктегі ПД баспасөз қызметі

Ашықтық – 
жемқорлыққа қарсы амал

ДӨҢГЕЛЕК ҮСТЕЛ

Көлік полицейлері «ҚТЖ» ҰК» АҚ-пен бірлесіп, жемқор-
лықтың алдын алу мәселелерін талқылады.

Аудандық ТЖБ бастығы, аза-
маттық қорғау подполковни-
гі  А.  Оразбеков атқарылған 
жұмыстар мен алдағы уақытта 
жүзеге асырылатын мақсат-мін-
деттер жөнінде аудан әкіміне 
баяндады. Бөлім бастығы Асхат 
Оразбеков төтенше жағдайлар-
дың алдын алу мен болдырмау 
бағытында жүргізіліп жатқан 
жұмыстар жөнінде және техни-
калық қамтамасыз етілуі бойын-
ша мағлұмат берді.

Қызылорда облысы ТЖД «Өрт 
сөндіру және апаттық-құтқа-
ру жұмыстары қызметінің» 
аудандық бөлімінде 35 қыз-
меткер еңбек етеді. Өрт сөн-

дірушілердің кәсіби біліктілі-
гі  жоғары. Бөлім тарапынан 
тұрғындарға орын алуы мүмкін 
төтенше жағдайлардың себебі 
жөнінде  ұдайы ақпараттық 
түсіндірме жұмыстары жүр-
гізілуде.

Аудан әкімі төтенше жағдай-
лардың алдын алу мен бол-
дырмау басты назарда болу 
керектіг ін  айтты.  Сонымен 
б і р ге ,  ө рт  с ө нд і р у ш іл е р д і ң 
к ә с і б и  б і л і к т і л і г і н  к ө т е р у 
үшін арнайы жоспар құрып, 
оқу-жаттығу ұйымдастыруды 
тапсырды. 

Қызылорда облысы 
ТЖД баспасөз қызметі

ТЖ болдырмау – 
басты назарда

ШАРА

Сырдария ауданының әкімі Руслан Рүстемов аудандық 
Төтенше жағдайлар бөлімінде болып, атқарылып жатқан 
жұмыстармен танысты.

Есептік кездесуге қоғам өкіл-
дері, ІІО зейнеткерлері, қала 
тұрғындары, сондай-ақ, БАҚ 
өкілдері қатысты.  

Е. Жұмаханбетов Шымкент 
қаласындағы жалпы кримино-
гендік жағдайға және ағымдағы 
кезеңнің жедел-қызметтік жұмы-
сы нәтижелеріне тоқталып, бар-
лық қылмыс түрлерінің ашылуы 
жоғарылағанын атап өтті.

Қазіргі уақытта атқарылған 
жұмыстардың нәтижесінде қала 
аумағында 2019 жылдың 8 ай 
қорытындысы бойынша жал-
пы қылмыстардың өткен жыл-
мен салыстырғанда 12,5%-ға 
төмендегенін байқауға болады. 
Оның ішінде аса ауыр қылмыс-
тар 46-дан 28-ге төмендеп, түсу 
көрсеткіші 39,1%-ды құрап отыр. 
Адам өлтіру фактісі 21-ден 10-ға 
төмендеп, көрсеткіш 52 %-ға 
түсті. Денеге ауыр жарақат салу 
43-тен 34-ке азайып, көрсеткіш 
21%-ға төмендеді. Қарақшылық 
қылмысы 20-дан 14-ке кеміді.

Сонымен қатар, 8 айлық көр-
сеткіш бойынша қоғамдық орын-
дарда жасалатын қылмыстар да 
азайған. Атап айтқанда, көбіне 
көшелерде орын алатын қылмыс-
тар былтырғы жылмен салы-
стырғанда 5%-ға кеміп отыр. 
Қоғамдық орындар мен көшелер-
дегі жол-көлік апатының алдын 
алу мақсатында, әсіресе, кептеліс 
орын алатын көше қиылыстарын-
да 2 қызметкерден таңғы сағат 
07:30-дан 09:30-ға дейін, түскі 
12:30-дан 14:30-ға дейін, кешкі 

сағат 17:30-дан 19:30-ға дейін 
кезекшілік атқаруда. 

Шымкент қаласы Полиция 
д е п а р т а м е н т і  б а с т ы ғ ы н ы ң 
бұйрығымен есептік кездесу 
барысында қаланың қауіпсізді-
гін сақтауға және қылмыстың 
ашылуына өз септігін тигізген 
қала тұрғындары алғыс хатпен 
марапатталды. 

Сондай-ақ, Полиция департа-
ментінің бастығы қала тұрғын-
дарын одан әрі қылмысты жедел 
ашу және құқық бұзушылықтың 
алдын алуды жақсарту үшін поли-
циямен өзара тығыз байланыста 
болуға шақырды. Осы орайда айта 
кететін жайт, Шымкент қаласын-
дағы «Silk Way» Халықаралық 
университетінің 3 және 4-ші курс 
студенттері Шымкент қаласы 
Полиция департаментіне ерік-
ті түрде бірлесіп жұмыс істеуге 
ниет білдіріп, олар қоғамдық 
көмекшілер (волонтерлер) ретін-
де қабылданды. 

Халық тарапынан қойылған 
сұрақтардың басым бөлігі ала-
яқтық жайттары, аула, көше 
қауіпсіздігін қамтамасыз ету, 
п ә т е р  ж ә н е  ұ я л ы  т е л е ф о н 
ұрлығын ашу бойынша тергеу 
жұмыстарына қатысты қой-
ылды, сонымен қатар, азамат-
тар Шымкент қаласы Полиция 
департаментінің бастығына және 
жалпы Полиция департаментінің 
жеке құрамына алғыстарын біл-
дірді. 

Шымкент қаласының 
ПД баспасөз қызметі

Қылмыс 12,5%-ға 
төмендеді

ЕСЕП БЕРУ

Жуырда Шымкент қаласы Полиция департаментінің бастығы, 
полиция полковнигі Е. Жұмаханбетов құқық бұзушылықтың 
алдын алу, қоғамдық тәртіпті сақтау және қоғамдық қауіпсіздікті 
қамтамасыз ету, қылмысқа қарсы күрес және ішкі істер органда-
рының құзыретіне кіретін басқа да мәселелер бойынша халыққа 
есеп берді. 

К е з д е с у  б а р ы с ы н д а 
« М . С .  Н ә р і к б а е в  а т ы н д а ғ ы 
Қ а з Г З У »  А Қ  ж ә н е  « Қ Р  І І М 
Көліктегі полиция департаменті» 
РММ арасында ынтымақтастық 
және өзара іс-қимыл туралы 
меморандумға қол қойылды. Оған 
ҚазГЗУ өкілі Сергей Пен және 
Көліктегі Полиция департаменті 
бастығының орынбасары, поли-
ция полковнигі Оңал Бекеев қа-
тысты. Сондай-ақ, жас полиция 
қызметкерлері де шақырылды. 

«Кездесудің мақсаты – универ-
ситетпен, жоғары оқу орнынан 
кейінгі және қосымша білім беру, 
ғылыми-зерттеу қызметі, лицен-
зияланған бағыттар мен маман-
дықтар негізінде оқытушылар мен 
білім алушылардың алмасуы сала-
сында ынтымақтастық орнату. 
Сондай-ақ, көлік полицейлерінің 
оң имиджін насихаттау үшін сту-
денттер қатарынан волонтер-
лерді тарту әрі жастар арасында 
ішкі істер органдарына қызмет-
ке келуге әлеуметтік желілер 
арқылы үгіт-насихат жұмыстарын 
жүргізу», – деді осы іс-шараны 
ұйымдастырушылар.

Кездесуді ашқан Оңал Бекеев 
студенттерге тәжірибелік оқы-
ту бағдарламасының заманауи 
талаптарын жеткізді. «Тергеу-
криминалистикалық, сондай-ақ, 
криминалдық полиция саласы 
бойынша алғашқы полицей-
лік курстарға оқыту мерзімі 6 
айды құрайды, ал басқа лауа-
з ы м д а р  б о й ы н ш а  –  3  а й » , 

–  д е п  н а қ т ы л а д ы  п о л и ц и я 
полковнигі.

Оның айтуынша,  осындай 
полицейлік курстар криминал-
дық полиция саласы бойынша 
– Алматы Академиясында, тер-
геу-криминалистикалық сала-
с ы  б о й ы н ш а  –  Қ а р а ғ а н д ы 
Академиясында, ал әкімшілік 
полиция бойынша – Ақтөбе 
заң институтында, маманданды-
рылған күзет қызметі мен жер-
гілікті полиция қызметі бойынша 
– ІІМ Шымкент қаласындағы  
Оқу орталығында жүреді. 

ҚазГЗУ университеті маман-
д а р ы н ы ң  д а я р л ы қ  д е ң г е й -
лерінің жоғарылығын ескере 
отырып, департамент осы оқу 
орнын бітірушілер қатарынан 
ІІО-дағы қызметке үміткерлерді 
іріктеп, оларды әртүрлі полицей-
лік қызмет бағыттары бойынша 
ведомстволық оқу орындарының 
базасында алғашқы даярлықтан 
өткізуді  ұсынды. 

Бұған қоса, аталмыш іс-шара 
аясында университет студенттері-
не департаменттің қызметі және 
ішкі істер органдарына қызметке 
орналасу жолдары туралы пре-
зентация көрсетілді.

Оңал Бекеев бүгінде полицияға 
жедел уәкіл, тергеуші, анықтаушы, 
криминалист, учаскелік инспек-
торлар және т.б. лауазымдарға 
адал, білімді, денсаулығы мықты, 
батыл және шыдамды азаматтар 
қажет екендігін айтты.

Көліктегі ПД баспасөз қызметі

Ынтымақтастық 
меморандумы

КЕЗДЕСУ

Көлік полицейлері Қазақ гуманитарлық заң университетінің 
студенттерімен кездесу өткізді.

Г. БЕКЕМҚҰЛОВА, 
Алматы қаласы

Осындай алдын алу шарасы 
кезінде жақында Алматы-1 стан-
сасындағы ЖПБ Есірткі бизнесі-

не қарсы бөлім қызметкерлері 
мен КПД ЖПІЖБ 2-рота қызмет-
керлері Алматы-2 вокзалының 
күту залында заңсыз есірткі айна-
лымына қатысты деген күдікпен 
Алматы қаласының 23 жастағы 
тұрғынын ұстады. Жедел қызмет-

керлерге «Кай» атты иісшіл ит те 
көмектесті.

Тексеріс кезінде күдікті деп 
танылған жігіттің қалтасынан ішін-
де ерекше иісі бар бума табылды. 
Сот сараптамасының қорытынды-
сына сәйкес тәркіленген зат сал-
мағы 7,24 грамм марихуана болып 
шықты. Осы факт бойынша қыл-
мыстық іс қозғалып, сотқа дейінгі 
тергеп-тексеру жұмыстары жүр-
гізілуде.   

Күту залындағы күдікті 
ЖЕДЕЛ АЛДЫН АЛУ

 Есірткі тасымалдаушылар темір жол көлігін жиі пайдаланады. 
Сондықтан да желілік полиция қызметкерлері есірткі құралдары мен 
прекурсорларын тасымалдауды анықтауға бағытталған «Допинг» атты 
іс-шараны жиі ұйымдастырады. 

Гүлжан БЕКЕНОВА, 
Нұр-Сұлтан қаласы

Жиынды Есіл ауданы Полиция 
басқармасының бастығы, поли-
ц и я  п о д п о л к о в н и г і  М а д и я р 
Айтуғанов ашты. Ол жеке құрамға 
Жолдаудағы маңызды жайттарды 
тарқатып жеткізіп, атқарылуы тиіс 
жұмыстарды атап өтті.

« Қ а з а қ с т а н  П р е з и д е н т і 
«Сындарлы қоғамдық диалог – 
Қазақстанның тұрақтылығы мен 
өркендеуінің негізі» атты халыққа 
Жолдауында полицейлерге зор 
міндет жүктеп отыр.  Қасым-
Жомарт Кемелұлы өз сөзінде 
«Полицияның мемлекеттік күштік 
құрылымдағы бейнесі бірте-бірте 
өзгеріп, қауіпсіздікті қамтама-
сыз ету үшін азаматтарға қыз-
мет көрсететін органға айналады. 
Полицейлер жұмысының тиімділі-
гі полиция қызметінің беделді 
болуына байланысты. Ішкі істер 
министрлігін реформалауға алдағы 
үш жыл ішінде 173 миллиард теңге 
бөлінеді. Бұл қаражат еңбекақы-
ны көбейтуге, баспананы жалға 
алуға, халыққа қызмет көрсету 
қағидаты бойынша полицияның 
заманауи фронт-кеңселерін ашуға 
жұмсалады», – деген болатын. 
Бұл өзгерістердің бастамаларын 
біз қазірдің өзінде көріп, сезіп 
отырмыз. Ендеше, ішкі істер сала-

сын жетілдіре түсуге бағытталған 
кешенді шараларға біз осы бастан 
дайын болуымыз керек», – деді 
полиция подполковнигі Мадияр 
Дүйсенәліұлы.

Жолдауда құқық қорғау жүй-
есін толық реформалау – аса 
маңызды міндеттердің бірі екендігі 
айтылған. Осы ретте бұл реформа-
лау полиция қызметінің жаңаша 

сервистік модельге көшетіндігімен 
де тікелей байланысты. Ол үшін 
кадр даярлау жүйесі де, қызметтік 
міндеттемелерді бөлу жүйесі де 
өзгертілетін болады. Жеке құрамға 
жиын барысында осы тұрғыдағы 
жаңашылдықтар түсіндірілді. 
Жиналғандар алдында, сондай-ақ, 
полиция басқармасы бастығы-
ның бірінші орынбасары, полиция 
полковнигі Арман Айтмағамбетов 

пен орынбасары, полиция майоры 
Дияс Тоқатов та сөз сөйледі. Олар 
Жолдаудағы полиция қызметкер-
леріне көрсетілетін әлеуметтік 
қолдау туралы айтып өтті. Одан 
бөлек халықпен тиімді байланыс 
орнату мәселесін де сөз етті.

« Ж о л д а у д а  қ о ғ а м д ы қ  д и а -
л о г ,  а ш ы қ т ы қ ,  а д а м д а р д ы ң 
мұң-мұқтажына жедел назар ауда-
ру мемлекеттік органдар қыз-
метінің негізгі басымдықтары 
саналады делінген. Ендеше, бұл 
біздің қызметтегі басты назар ауда-
ратын жайт болуы тиіс. Өйткені, 

халықпен күнделікті бетпе-бет 
жұмыс жүргізетін біз болған-
дықтан олардың мұң-мұқтажын 
тыңдап, оны шешу жолында заң-
сыздықтарға бармау керек екен-
дігін түсіндіріп айтуымыз керек. 
Бұл біздің ақпараттық-насихаттық 
жұмыс жүргізу міндетімізге жата-
ды», – деді бөлім бастығының 
бірінші орынбасары, полиция пол-
ковнигі Арман Жексенбайұлы. 

Басым бағыттар түсіндірілді
ЖОЛДАУҒА ҚОЛДАУ

Нұр-Сұлтан қаласы Есіл аудандық ПБ басшылығы мен жеке құрамы  
Президенттің жаңа Жолдауын талқылауға арналған жиын өткізді. Онда 
тарихи құжаттың қоғам өміріне, соның ішінде ішкі істер органдарының 
қызметіне қатысты басым бағыттары түсіндірілді.

Қалалық полиция ведомствосы-
ның бастығы басқарманың 8 айда 
атқарған жедел-қызметтік жұмы-
сының нәтижелері туралы есеп 
берді. Зейнеткерлерден, жастар 
мен белсенді қала тұрғындарынан 
бөлек, бұл кездесуге Петропавл 
қаласы әкімі аппаратының бас-
шысы Қалия Түренова, жергілікті 
полицияның басшылығы, сон-
дай-ақ, Полиция департаменті 
жанындағы Консультативтік-
кеңесші органның мүшелері 
қатысты. 

Жандос Мұхатовтың айтуынша, 
қызметтегі кемшіліктерге қара-
мастан, облыс орталығындағы 
криминогендік жағдай сақшылар-
дың бақылауында. Өткен жылмен 
салыстырғанда қарақшылықтар-
дың, бұзақылықтар мен қылмыс-
тық құқық бұзушылықтардың, 
сондай-ақ, кәмелетке толмағандар 
тарапынан құқық бұзушылықтар-
дың саны қысқарған. Жергілікті 
полиция қызметі мен әкімшілік 
п о л и ц и я  б ө л і н і с т е р і  қ ұ қ ы қ 
бұзушылықтардың алдын алу бой-
ынша жұмыстар жүргізуде.

«Қоғамдық орындарда жаса-
латын қылмыстарды болдырмау 

мақсатында біз жыл басынан апта 
сайын құқық бұзушылықтар-
дың алдын алуға бағытталған 
жедел-профилактикалық іс-ша-
ралар өткіземіз. Осы жылдың 

басынан 1528 адам, оның ішінде 
47 кәмелетке толмаған жасөспірім 
профилактикалық есепке қойыл-
ды. Тұрмысы қолайсыз 49 отба-
сы бақылауға алынды», – деді 
Жандос Мұхатов.

Тұрғындарды шағымдар бой-
ы н ш а  ш а р а л а р  қ а б ы л д а у ғ а , 
мотокөліктер жүргізушілерінің 

тыныштықты бұзуына, көпқабатты 
үйлердің жертөлелерінде тәртіпті 
реттеуде көмек көрсетуге және 
басқа да тақырыптарға қатыс-
ты жайттар қызықтырды. Жастар 
жағы ішкі істер органдарына қыз-
метке қабылдау, полицияда қан-
дай жеңілдіктер қарастырылғаны 
туралы сұрақтарын қойды. 

Сондай-ақ, Жандос Мұхатов 
әр азаматты апта сайын жеке 
сұрақтарымен қабылдайтынын 
айтты. Кездесуде азаматтар тара-
пынан шағымдармен, ұсыныстар-
мен қатар, полиция қызметіне 
қатысты алғыстар да айтылды.

Солтүстік Қазақстан облысының 
ПД баспасөз қызметі

8 айдағы жұмыс нәтижелері
ЕСЕП БЕРУ

Петропавл қаласы Полиция басқармасының бастығы, полиция пол-
ковнигі Жандос Мұхатов тұрғындар алдындағы есептік кездесуін 
өткізді.

Нұрлан БИЕКЕНОВ,
ІІМ Ш. Қабылбаев атындағы
Қостанай Академиясының 
бастығы, 
полиция полковнигі

Тәуелсіздіктің 28 жылы ішін-
де  ішкі  істер органдарының 
құқықтық тәртіп пен қауіпсіздік-
ті қамтамасыз етудегі қызметі-
не толық баға беру үшін, әуелі 
криминогендік жағдайға тари-
хи талдау жасаған жөн. Өйткені, 
Кеңес Одағы ыдырағаннан кей-
ін қандай жағдай орын алғаны 
әлі көз алдымызда. Қазақстанда, 
басқа да жаңа тәуелсіз республи-
калардағы сияқты экономикалық 
коллапс, терең дағдарыс бастал-
ды. Шаруашылық байланыстар 
үзіліп, зауыттар мен фабрикалар 
тоқтап қалды. Адамдарға жалақы, 
зейнетақы, жәрдемақы төлен-
беді. Миллиондаған жұмыссыз-
дар, ғаламат тапшылық, жартылай 
бос қазына, шамадан тыс құнсы-
здану. Барлығы талонға көшіріл-
ген. Осындай ауыр әлеуметтік-э-
кономикалық жағдайдың айнала-
сында қылмыстардың саны тым 
шарықтап кетті. Қарақшылық, 
ұрлық-қарлық кең етек алды. Тіпті 
темір жол көлігінде мемлекеттік 
жүктер де тоналды, әскерде әске-
ри мүлікті тасып әкетушілік бол-
ды. Жасырын тауар айналымы 
ұлғайды.

Алғашқы тапсырыспен кісі 
өлтірулер пайда болды, криминал 
ықпал ету  салаларын ашықтан-
ашық бөліске салды. Осылайша, 
1992 жылғы желтоқсанда Теміртау 
қаласында Қарметкомбинаттың 
б а с  д и р е к т о р ы  А л е к с а н д р 
Свичинский Литвадан келген кил-
лерлердің құрбаны болды. Сол 
кезде оны 3000 долларға зауыттың 
кіре-берісінде атып кеткен еді. 

Балқаш қаласында ревизор 
Ломако, Алматы қаласында биз-
несмен Мильграм да тапсырыспен 
өлтірілген болатын. 1992 жылғы 
ақпанда түрмеден қашқан екі қыл-
мыскер Қызылорда қаласында 
автобусты айдап әкетіп, 13 кепілде 
ұсталған тұтқынды атып тастай-
мыз деп қорқытқан-ды. 1993 жыл-
дың басында Көкшетау облысы-
ның колониясында үш сотталушы 
екі қызметкер әйелді ұстап алып, 
қару, есірткі мен ұшақ талап 
еткен. 

О л  у а қ ы т т а ғ ы  с т а т и с т и к а 
шынайы көріністен алшақ болды. 
Дегенмен де, ресми деректер бой-
ынша «сұрапыл» 90-жылдары тек 
адам өлтіру мен денсаулыққа ауыр 
зиян келтіру 80-жылдармен салыс-
тырғанда 2 есеге, ал тонау 4 есеге 
өскен. Сол жылдарда басты мақсат 
– криминалды тоқтату, адамдар-
ды қорғау, мемлекетті сақтап қалу 
болды. 

Ішкі істер органдарының басқа 
да әлеуетті құрылымдармен бір-
лескен кешенді батыл шарала-
рының арқасында елдегі жедел 
жағдайды қалыпқа келтіріп қана 
қоймай, адам өлтіру, ауыр зиян 
келтіру, тонау сияқты неғұрлым 
қауіпті қылмыстардың қарқы-
нын төмендетуге қол жеткізілді. 
Әлемде елдердің қауіпсіздігін баға-
лау дәл осы қылмыс түрлері бойын-
ша қалыптасады. 

Бүгінде 90-жылдармен салыс-
тырғанда адам өлтіру 3 есеге дер-
лік кеміді. Мәселен, 1996 жылы 
адам өлтіру қылмыстарының саны 
2,5 мыңнан асса, 2018 жылы 900-
ден сәл жоғары болды. Ауыр зиян 
келтіру 6 мың болса, 2018 жылғы 
қорытынды бойынша 2 мыңды 

құрады. Тонаулар 5 есеге қысқар-
ды. 

Жаһандық бейбітшілік индексін-
де Қазақстан 163 елдің ішінен 
Кипр мен Грекияның ортасында 
64-орынға ие болды. Бұл ТМД-дағы 
үздік көрсеткіш (Беларусь – 97, 
Өзбекстан – 102, Ресей – 154).

Мұның барлығы да жыл өткен 
сайын елімізде өмір сүріп, жұмыс 
істеу әлдеқайда қауіпсіз бола 
бастағанын дәлелдейді. Және бұл 
прогресс айқын. 

Жағдай 90-жылдармен салыс-
тырғанда ғана емес, Кеңес үкіметі-
нің ең гүлденген шағы 80-жылдар-
мен салыстырғанның өзінде жақ-
сырақ. Ол кезде Қазақ КСР-інде 
орташа есеппен алғанда жылына 
1,5 мың кісі өлтіру қылмысы жаса-
латын. Бүгінде бұл көрсеткіш ша-
мамен 2 есеге төмен. Денсаулыққа 
ауыр зиян келтіру фактілері жар-
тылай қысқарған. Бұл мемлекеттің 
қылмысқа қарсы күрес жөнінде-
гі кешенді жүйелі шараларының 
арқасында мүмкін болды.

Біріншіден, Тәуелсіздіктің 28 
жылында маңызды бағдарлама-
лық құжаттар мен тұжырымда-

малар жүзеге асырылды, қажетті 
заңдар қабылданды, құқықтық 
көмек көрсету және қылмыскер-
лерді беру жөнінде халықара-
лық ынтымақтастық орнатыл-
ды, жаңа құқық қорғау жүйесі 
қалыптасты. 1997 жылдан бастап 
егемен Қазақстанда тұңғыш рет 
Қылмыстық, Қылмыстық іс жүргі-
зу, сондай-ақ, Қылмыстық атқару 
кодекстері қабылданды. 

Алайда, өмір жалпыадамзаттық 
құндылықтардың басымдығы, 
адам құқықтары мен бостандықта-
рын қылмыстық-құқықтық қорғау 
мәселесіне батыл бұрылу, қыл-
мыстық-құқықтық тыйымдардың 
тұрақты нарықтық экономиканың 
шарттарына сәйкестігі идеясына 
негізделген жаңа кодекстердің 
жасалуын талап етті.

Араға 17 жыл салып, 2015 жылы 
жаңа Қылмыстық, Қылмыстық іс 
жүргізу және Қылмыстық атқару 
кодекстері қабылданды. 

Екіншіден, бір жағынан, қылмыс-
тық статистиканың толықтығы мен 
нақтылығы, екінші жағынан, кез 
келген құқық бұзушылыққа мүл-
де төзбеушілік қамтамасыз етілді. 
Қылмыстылық көрінісі шынайы 
бола бастады. Мысалы, 2015 жылға 
дейін 6 мыңға жуық жасырылған 
қылмыс анықталды. Қазір бұл 
үшін қылмыстық жауапкершілік 
енгізілген. 

Қылмысты жасыру мәнін жоғалт-
ты, барлық, тіпті ең ұсақ құқық 
бұзушылық та тіркеледі. 

2015-2017 жылдары кримино-
гендік ахуалдың статистикалық 
нашарлауы ұрлық, бұзақылық 
және басқа да ауыр емес қылмыс-
тар сияқты құқық бұзушылықтар 
санының артуы есебінен емес, 
бұрын оларды жаппай жасыр-
ғандығынан болды. Сонымен 
қатар, қылмыстылық жағдайы 

өте нашар бола түсті деген пікір 
де кездеседі. Бұл ақпаратты қазір 
оңай алуға, таратуға болатын-
дығымен түсіндіріледі. Мысалы, 
әлеуметтік желілер арқылы әрбір 
криминал көзді ашып-жұмғанша 
жұртшылықтың игілігіне айналып 
кетуі мүмкін. Бұрын смартфон, 
интернет болмаған кезде ақпарат 
жабық болатын. Сонымен қатар, 
БАҚ және интернетте қоғамның 
назарын аударатын жарияла-
нымдар бойынша әрбір сигналға 
реакция жүруде. 

Үшіншіден, қазіргі таңда пени-
т е н ц и а р л ы қ  ж ү й е н і ң  т ә с і л -
дері түбегейлі қайта қаралған. 
Тәуелсіздік алған сәтте колония-
ларда барлық республикалардан 
100 мыңнан астам адам отырды. 
Сол кезде Қазақстан жан басы-
на шаққанда ең көп қамалғандар 
саны бар әлемдік көшбасшылар-
дың үштігінде болды. 1986 жылы 
қамауға алынғандар саны 100 мың 
тұрғынға шаққанда 676 болса, 
қазір – 213 адам. 30 жыл ішінде 
бұл контингент 3 есеге азайды. 

Соңғы сегіз жыл ішінде жүр-
г і з і л г е н  қ ы л м ы с т ы қ  с а я с а т -
ты ізгілендіру нәтижесінде бас 
бостандығынан айыру орында-
рында ұсталатын адамдардың саны 
жартысына жуық кеміді, тиісінше 

Қазақстанның түрме тұрғындары-
ның әлемдік рейтингіндегі жай-
ғасымы 3-орыннан (2000 жылы) 
98-орынға (2019 жылғы 1 тамызға) 
ауысты. 

Түрме тұрғындарының қысқа-
руына байланысты материал-
дық-тұрмыстық жағдайы нашар 12 
мекеме таратылды. 

Бас бостандығынан айырумен 
байланысты емес жазалар қол-
данылатын адамдардың пайыз-
дық арақатынасы артты. Егер 
Тәуелсіздік таңында мұндайлар 
10% болып, ал қалғандары колония-
ларға жіберілсе, ал қазір сотталған-
дардың 60%-ға жуығына проба-
циялық бақылау тағайындалады, ал 
40%-ы бас бостандығынан айыру 
орындарына жіберіледі. 

Т ө р т і н ш і д е н ,  2 0 1 5  ж ы л ы 
Қылмыстық және Қылмыстық 
іс жүргізу кодекстерінің қол-
данысқа енгізілуіне байланыс-
ты, артықшылықтармен қатар, 
пысықтай түсуді қажет ететін 
бірқатар өзекті мәселелер де пай-
да болды.  

Б і р і н ш і  а р т ы қ ш ы л ы қ . 
Қылмыстық кодекс ізгілене түсті. 
Оның репрессивтілігі  30%-ға 
төмендеді. Бұрын ұры кәнігі қыл-
мыскер болып табылса, тіпті ұсақ 
ұрлық үшін де бас бостандығынан 
айыруға  үкім шығарылатын. 
Мұндай олқылықтар қазір жой-
ылды. Баламалы жазалар беріле 
бастады. Адамдар қоғам мен отба-
сынан оқшауланбай түзелуге мүм-
кіндік алды. Сондай-ақ, қоғам мен 
мемлекеттің қорғауы күшейді. 
Экстремизм мен терроризм үшін 
жазалау күшейді, сепаратизм, 
әскери кикілжіңдерге қатысқа-
ны үшін жауапкершілік енгізілді. 
Сыбайлас жемқорлар үшін мем-
лекеттік қызметте, ал педофил-
дерге балалармен жұмыс істеу-

ге өмірлік тосқа-
уыл қою күшіне 
енді. Бүгінгі күні 
химиялық кастра-
ция туралы нор-
ма қабылданып, 
орындалуда.

Е к і н ш і 
а р т ы қ ш ы л ы қ . 
Қылмыстық про-
ц е с с  б а р ы н ш а 
адамға бағыттала 
бастады. Тергеуге 
дейінгі тексерістің 
к ү ш і  ж о й ы л д ы . 
Электронды қыл-
мыстық іс енгізілді. 

Б ұ р ы н  і с 
қозғалғанға дейін 
ескі ҚІЖК жау-
ап алуға, қарауға, 
алуға, сараптауға 
мүмкіндік берді. 
Адамдардың осы 
кезеңде ешқандай құқықтары бол-
мады. Ал қазір қылмыстық іс дереу 
басталады, сол себепті адам про-
цестің ең басында-ақ процессуал-
дық құқықтарын пайдалана алады. 
Мыңнан астам адамнан тек бір 
рет жауап алынған. Кейін оларды 
мазаламаған. Бұл балалардың пси-
хикасына зақым келтірмеу үшін 
маңызды. Қашықтықтан сауал алу 
енгізілді. Енді қатты қажеттілік 
болмаса, басқа қалалардан ешкімді 
алып кетпейді. Адамдарға да, бюд-
жетке де ыңғайлы әрі тиімді. 

Миранда қағидаты іске қосылды, 
яғни ұстау кезінде дереу құқықта-
ры оқылады. Қамауға алынғандар 
азая түсті, кепілзат жиі қолданы-
лады.

Үшінші артықшылық. Соттың 
бақылауы күшейді. Процессуалдық 
заңнаманы жаңарту сот құзырет-
тері мен соттардың қолжетімділігі 
аясын кеңейтуге ықпал етті, аза-
маттар үшін өз құқықтарын қорғау 
мүмкіндігін шектеуді толығымен 
жоюға мүмкіндік берді. Сот тек 
қамауға алуға ғана емес, тінтуге 
алуға, мүлікке тыйым салуға және 
т.б. санкция береді. Тергеу мен 
прокурордың кез келген іс-әре-
кетіне сотқа шағымдануға болады.

Т ө р т і н ш і  а р т ы қ ш ы л ы қ . 
Қылмыстық кодекс ымыраға келу-
ді кеңейтті. Бүгін, егер тараптар 
келісімге келсе, ал әрекет ауыр 
емес және адам өлімі болма-
са, онда істі тоқтатуға міндетті. 
Жәбірленушілер де, кінәлілер де 
разы. Соттар, прокурорлар мен 
тергеушілер көп уақытын күрделі 
істерге арнайды. 

Қылмыстық заңда жаза тағай-
ындау кезінде ізгілендіруге ықпал 
еткен жаңашылдықтардың бірі – 
қылмыстық процестің кез келген 
сатысында прокурор мен күдікті, 
айыпталушы немесе сотталушы 
немесе сотталған арасында жаса-
латын «Процестік келісім» инсти-
туты. Бұл институтты «сот төрелі-
гімен мәміле» деп те атайды.

Бесінші артықшылық. Кінәні 
мойындауды енгізу. Аталған инсти-
туттың мақсаты – қылмыстарды 
жедел және толық ашу, тергеу 
және сотқа дейінгі іс жүргізуді 
және істі қысқартылған тәртіп-
пен сотта қарауды жүзеге асыру 
жолымен қылмыстық процестің 
өзге де міндеттерін жедел орындау. 
Келтірілген залал тез өтеліп, жаза 
жеңілдетіледі.

А л т ы н ш ы  а р т ы қ ш ы л ы қ . 
Елбасының бес институционал-
дық реформасын жетілдіру бой-
ынша «100 нақты қадам» Ұлт 
жоспарын орындау шеңберінде 
«Қылмыстық құқық бұзушылық 
картасы» енгізілді. Қай көшеде, 
қай үйде, қашан және қандай қыл-
мыс жасалғандығын тікелей көру-
ге болады. Кез келген қылмыс, 
оны тіркегеннен соң, 3-4 минуттан 

кейін Картада көрініс табады. Бұл 
тұрғындарға қолайлы, өйткені, 
үйге, жұмысқа, мектепке баратын 
қауіпсіз бағыттарды құруға бола-
ды. Ол кәсіпке де көмектеседі, 
себебі, қай ауданда қауіпті еместі-
гі және жұмыс жасауға қолай-
лылығы көрініп тұрады. Картаның 
басты мақсаты – тұрғындарды 
құқық бұзушылықпен күресуге 
тарту және олардың өмірін барын-
ша қауіпсіз ету.

Жетінші артықшылық. Ішкі істер 
органдары көрсететін қызмет-
тердің дамуы біздің өмірімізді жай-
лы ете түсті. Мекенжай бойынша 
тіркелу қазір санаулы минутта 
жүзеге асады, ал жеке куәліктерді 
және төлқұжаттарды 1-3 күн ара-
лығында алуға болады.  

Басқаша айтқанда, қазіргі талап-
тарға сәйкес болу үшін, ішкі істер 
органдары жүйесі тұрақты даму-
да. Сондай-ақ, өмір де бір орында 
тұрмайды, кеше тиімді көрінген 
жұмыс, бүгін ондай нәтиже әкел-
меуі мүмкін. Бұл құқықтық тәртіпті 
қамтамасыз етудің құқықтық 
тетіктеріне де, сондай-ақ, оларды 
қолдану тәжірибесіне де қатысты.

Сондықтан Жол картасына сәй-
кес бекітілген ішкі істер органда-
рын жаңғыртудың басым бағыт-
тарын белгілей отырып, аталған 
мәселелерді Елбасы ерекше назар-
да ұстайды.

А ғ ы м д а ғ ы  ж ы л д ы ң  2  қ ы р -
күйегінде Президент Қ. Тоқаев 
«Сындарлы қоғамдық диалог 
– Қазақстанның тұрақтылығы 
мен өркендеуінің негізі» атты 
Қазақстан халқына Жолдауында 
екінші негізгі басымдық ретін-
де азаматтардың құқықтары мен 
қауіпсіздігін қамтамасыз етуді бел-
гіледі. Бұл саладағы өзекті міндет-
тердің бірі барлық құқық қорғау 
жүйесін толық реформалау болып 
қала береді.

Бұл ретте мемлекеттің күштік 
құралы ретінде көрінетін поли-
цияның бейнесі жүре-бара ұмы-
тылып, ол азаматтардың қауіпсізді-
гін қамтамасыз ету үшін қызмет 
көрсететін органға айналады. 

Осыған байланысты, Мемлекет 
б а с ш ы с ы  2 0 2 0  ж ы л ғ а  д е й і н 
Әкімшілік полиция комитетінің 
жұмысын қайта құру міндетін 
қойды. 

Осылайша, күштік құрылымдар-
ды, атап айтқанда, ІІМ-ін рефор-
малау – қазіргі мәселелерді, 
әлемдік тәжірибені, қоғамның 
қалауы мен мемлекеттің мүмкін-
дігін жан-жақты талдауға негізде-
летін күрделі процесс. Бұл тұрғы-
да, негізгі күш, ең алдымен, құқық 
бұзушылықтың алдын алуды жан-
дандыруға бағытталатын бола-
ды, ол бұған дейін де қылмысқа 
қарсы іс-қимылдың басты бағыты 
болып келді және солай болып қала 
береді.

Тәуелсіздік жылдарында құқықтық тәртіп пен қауіпсіздікті қамтамасыз етудегі  ішкі істер органдарының рөлі 

Реформаның мақсаты – құқықтық тәртіп
Халыққа құқық қорғау жүйесінен не керек? Ең алдымен, екі 

нәрсе. Біріншісі – жеке бас қауіпсіздігі мен жақындарының 
қауіпсіздігі. Екіншісі – меншігінің қауіпсіздігі.

Бүгінде 90-жылдармен салыстырғанда адам 
өлтіру 3 есеге дерлік кеміді. Мәселен, 1996 

жылы адам өлтіру қылмыстарының саны 2,5 
мыңнан асса, 2018 жылы 900-ден сәл жоғары 
болды. Ауыр зиян келтіру 6 мың болса, 2018 

жылғы қорытынды бойынша 2 мыңды құрады. 
Тонаулар 5 есеге қысқарды. 

Жаһандық бейбітшілік индексінде Қазақстан 
163 елдің ішінен 64-орынға ие болды. 

Бұл ТМД-дағы үздік көрсеткіш.

Табиғат қорғаушыларының ара-
сында инспекторлардың құтқару 
жұмыстары қалай жүргізіледі?

2014 жылдың ақпан айында ІІМ 
басшысының тапсырмасы негізін-
де Ұйымдасқан қылмыспен күрес 
басқармасының қызметкерлері 
Қазақстанның Қызыл кітабына 
енген, жойылып кету алдында 
тұрған қасиетті жануарға заңсыз  
жасалған аңшылыққа байланысты 
шара ұйымдастырды. Бәріне бел-
гілі, браконьерлер киіктердің баға-
лы мүйіздерін медицина саласында 
дәрі-дәрмектер дайындау мақса-
тында шетел асырып жібереді. 

Төменде сөз болатын оқиға – 
Ұйымдасқан қылмыспен күрес 
б а с қ а р м а с ы  қ ы з м е т к е р і н і ң 
әңгімесі (есімі құпия күйінде қала-
ды).

– Жедел тексеріс жұмыстары 
нәтижелі болмаған соң, біз осы 
істі анықтау үшін  амалсыздан 
өзіміздің әдісімізбен көрейік деп 
шештік. Кеш бата Әйтеке би және 
Ырғыз аудандарына жолға шығып, 
қоғамдық орындарға «Қымбатқа 
киік сатып аламын» деп нөмір-
лерімізді жазып, хабарландыру 
ілдік. Екі апта уақыт өткен соң, 
хабарландырудағы көрсетілген 

нөмірге Берік атты ер адам хабар-
ласып, өзінде біраз ауланған киік-
тердің мүйіздері бар екенін айтты. 
Сол браконьер мен біздің қыз-
меткер арасында салмағы 150 келі 
болатын киік мүйіздерін сатып алу 
жайында келісімшарт жасалды. Біз 
бұған сәйкес ақша мен бір көлік-
ті айырбастауға дайындау керек 
болдық. Кездесу 22 ақпан күніне 
белгіленді. Тауар алуға баратын 
қызметкер 2-3 апта бұрын сақал 
өсіріп, «бисмиллә, әлхамдулиллә, 
иншалла» сияқты жат діни ағым-
ның (деструктивті) жетегінде кет-
кен адамдар жиі қолданатын сөз-
дерді үйреніп алды. 

Сол кезде 1 келі киік мүйізін 
олар 70 мың теңгеге бағалады, бұл 
дегенің 500 доллар шамасында бол-
ды. Киіктің 1 келі мүйізінің ішінде 
үш ірі аталығы немесе төрт орташа 
аналығы және төрт-бес кішкентай 
түрінен болды. Сәйкесінше, 1 келі 
мүйіз үшін кем дегенде 2 ірі үлкен 
киікті, ал бізге сатуға берілетін 150 
келі үшін 300-400 сирек кездесетін 
жануарды ату қажет. 

Ұйымдасқан қылмыспен күрес 
басқармасы қызметкерлері бел-
гіленген күні Қарабұтақ аймағы-
на жолға шықты. Жол бойын-

да өлкенің қасында Нива көлігі 
аударылып, бағына қарай, қар 
үстіне түсіп, еш жері майыспаған. 
Ауа-райының қолайсыздығына 
байланысты, жіберілген бригада 
мүшелерінің бірнеше сағат жазық 
далада қалып қойғаны жоспар-
дың жүзеге асырылуына кедер-
гі болды. Біз соңынан 8 қызмет-
кер мен 3 көлік жібердік, оның 
бірі жылдамдығы қатты Тойота 
Тундра автокөлігі еді. Нива көлі-
гін шығарып алып, кеш болса да, 
Қарабұтаққа жетті. 

Кеш бата бастады. Браконьермен 
кездесу үшін жол бойындағы дәм-
ханаға «сатып алушы» өзі барды, 
қалған қызметкерлер алыстан 
тоқтап, дүрбіден бақылап тұр-
ды. Дәмханадан екі адам шығып, 
көлікті ашып, тауарды көрсетті. 
Ұйымдасқан қылмыспен күрес 
басқармасының қызметкері осын-
шама келі киік мүйізін көріп 
таң қалды. Сөйтсе, 150 келі тау-
ардың барлығы бұл емес екен. 
Қосымша тағы бір бөлігі келесі 
көлікте жатыр. «Сатып алушы» 
өзін Алматының тұрғыны ретінде 
таныстырып, тауар сатып алуға 
келгенін, кейін Қытайға тасымал-
дайтынын айтты. 

Артынша дәмханадан 6 брако-
ньер шықты. Олар сол аймақтың 
жергілікті тұрғындары, отбасылы 
азаматтар екен. Ер азаматтар аң 
аулауға қолайлы, жылдамдығы 
жоғары Лэнд Крузер 80 немесе 
Лэнд Крузер 100 көліктерін айдай-

ды, қысқы уақытта қар үстінде 
айдауға ыңғайлы баллондармен 
жүреді. 

Ұйымдасқан қылмыспен күрес 
басқармасының қызметкері қарсы 
жақтан 8 адам келетінін күтпеді. 
Оның бас киімін шешіп, қарды 
қағуы – қалған қызметкерлерге 
берілген шартты белгі болатын. 
Дүрбі арқылы қарап отырған қыз-
меткерлер белгіні байқап, бірден 
ұстап алуға кірісті. Тауарды қарап 
болып, келіскен ақшаны беріп 
жатқан сәтте Ұйымдасқан қыл-
мыспен күрес басқармасының 
қызметкерлері көлікпен келіп, 
тоқтады.

Ырғыз аймағында тұрғындар-
дың көбі ежелден келе жатқан 
дәстүрлі спорт түрлері – еркін 
күреспен және ауыр атлетикамен 
айналысады. Браконьерлердің көбі 
аңшылыққа жақын, дене жағынан 
шыныққан адамдар. Сегіз брако-
ньердің бәрі полиция қызметкер-
леріне жұдырық алып жүгірді, бұл 
біз үшін оларды қылмыс үстін-
де ұстаудың мүмкіндігі болды. 
Бір браконьер қарсылық таны-
ту барысында аңшы мылтығын 
полиция қызметкеріне нұсқады, 
бірақ Наиль Тоғжановтың ақыл-
мен жасаған қимылдарының арқа-
сында ештеңе болмай, қару тар-
тып алынды. Полиция қызметкері 
қаруды алып, әуеге бір-екі оқ жау-
дырғанның өзінде, браконьерлер 
қорықпай, 15-20 минут төбелесті. 
Барынша күресіп баққан олар 

аяғында жазыққа қарай қашып, 
нәтижесінде қолға түсті. Жоғарыда 
айтылғандай, олардың кейбіреуі 
ірі денелі болғандықтан, тіпті қол 
кісендері қолына кигізілмей, ақы-
рында белбеумен байланды. Қолға 
түсірген соң, Әйтеке би ауданы-
ның полиция учаскесіне хабарлап, 
жедел-тергеу тобын оқиға орнына 
шақырып, қылмыскерлерді уақыт-
ша тергеу изоляторына қамады. 

Осымен, біздің жұмыс әлі біт-
педі, біз жолай келіп түскен ақпа-
раттағы  қамауға алынғандардың 
тұрғылықты мекенжайларын 
іздеп, барып тінту жұмыстарын 
жүргіздік. Бір үйден 3 жабайы 
қабан, келесісінен 5 келі мүйіз 
табылды, олар кемінде 10 киіктің 
мүйізі болып шықты. Біз үшінші 
мекенжайға келгенде ешкім бол-
мады, сондықтан торуыл жасап 
күттік. Түнге қарай үй иесі келіп 
еді, бірден қолға түсіріп, оның 
көлігінен заңсыз қолданылған қару 
мен 3 жабайы қабанды таптық. 

Заңсыз аңшылықтың тармағы 
бойынша, Қызыл кітапқа енген 
сирек кездесетін жануарлардың 
мүйіздерін, жойылу қаупі бар 
аңдардың кейбір түрлерін аулау 
бойынша қылмыстық іс қозғал-
ды. Барлық қылмысқа қатысы 
бар адамдар заң алдында жауапқа 
тартылды, ал олардың көліктері 
мемлекет кірісінің пайдасына тәр-
кіленді. 

Ақтөбе облысының 
ПД баспасөз қызметі

Браконьерлер қалай құрықталды?
ҚЫЛМЫСТЫҚ ІСТЕР ІЗІМЕН

Халқымыз киікті «киелі аң» деп есептеген. Соған сәйкес, ел 
аузында «киіктің асығындай», «киіктің лағындай» деген сөздердің 
айтылуы да бекер емес. Сұлу жаратылыс иесінің далалық аймақтар-
да тіршілік ететінін білеміз. Даламызда оларды қан-жоса қылып, 
мүйізіне бола қынадай қырып жатқан браконьерлерді қалай қолға 
түсіреміз? 

«102» пульті орналасқан Жедел 
басқару орталығы қалалық поли-
ция ведомствосының жұмысы 
үнемі қызу жүріп жататын бөлінісі. 
Таңғы сағат 8-де 7 адамнан тұра-
тын ауысым жұмысқа кіріседі. 
Олар алдағы 24 сағатта полиция-

ның жедел түрде шаралар қабыл-
дауын қажет ететін қылмыстар 
мен оқиғалар бойынша 70-тен 100-
ге дейін қоңырау қабылдайды. 

«102» операторы қабылдайтын 
әр қоңырау бірден Күштер мен 
құралдарды басқару тобының 

инспекторына келіп түседі. Ол 
жақын маңдағы автопатрульдерді 
анықтап, оқиға орнына жібе-
реді. Бұл жерге учаскелік поли-
ция инспекторы, қажет болған 
жағдайда оқиға болған жерге 
жедел-тергеу тобы шақыртыла-
ды. Инспектор олардың жұмысын 
үйлестіреді. 

. . .Сағат 16:00-ге дейін «102» 
нөміріне 146 қоңырау келіп түсті. 
Бірден бірнеше қоңырау бойын-
ша шаралар қабылданады. «Алтын 
арман» базарында киім өлшеп 
жатқан бойжеткеннің бағасы 
400 мың теңге тұратын iPad-ы 
жатқан пакеті жоғалып кеткен. 
Оқиға орнына Орталық базардағы 
«пикет» аталып кеткен полиция-
ның жедел-іздестіру бөлімшесінің 
қызметкері жіберілді. 

Ауруханалардың бірінен қоңы-
рау келіп түсті. Жас жігіт шыны-
ның сынуынан көзін жарақат-
тап алыпты. Ақпарат учаскелік 

полиция инспекторына тапсы-
рылды. Бұл жағдайдың криминал-
дық сипаты бар-жоғын тексеру 
қажет.

Горький көшесінен әйел адам 
хабарласып, үйдің кіре-берісін-
де ер адамның жатқанын айтқан. 
Қаланың басқа ауданында жан-
жал орын алған... Сақшылардың 
күнделікті жұмысының сипаты 
осындай.

«Келіп түсетін қоңыраулардың 
басым бөлігі отбасылық жанжал-
дар мен жол-көлік оқиғаларына 
байланысты, – дейді Солтүстік 
Қазақстан облысы ПД Штаб 
бастығының орынбасары, полиция 
подполковнигі Бақытжан Әлбеков. 
– Жыл басынан сәйкесінше 
1147 және 1544 хабарлама келіп 
түскен. Сондай-ақ, түнгі уақытта 
тыныштықты бұзу бойынша – 570, 
адамдардың із-түзсіз жоғалуы бой-
ынша 92 шақырту тіркелді. Жалпы 
жыл басынан кезекші инспектор-

лар 25 мыңнан астам қоңырауға 
қызмет көрсетті. Олардың 8078-не 
шұғыл түрде полицияның әрекет 
етуі қажет болды».

Жедел тексеру жүргізу нәтиже-
сінде расталмаған хабарламалар 
да бар. Мәселен, Горький көше-
сінен хабарласқан әйел ащы суға 
тойып алған ер адамның бетіндегі 
балшықты қан деп ойлап, поли-
ция шақырған. Орталық базар-
дағы жағдай да сәтті аяқталды. 
Шақыртуға келген полиция қыз-
меткері бойжеткеннің өз сөмкесін 
басқа бір бутикте қалдырып кет-
кенін анықтады. Кейін бойжеткен 
«102» нөміріне қайтадан хабарла-
сып, алғысын айтты.

Сақшылардың атына тұрғын-
д а р д а н  к е л і п  т ү с е т і н  а л ғ ы с -
т а р  қ ы з м е т т і  о д а н  д а  н ә т и -
желі  атқаруға итермелейтіні 
сөзсіз.
Солтүстік Қазақстан облысының 

ПД баспасөз қызметі

Жыл басынан – 25 мың қоңырау
ҚЫЗМЕТ

Петропавл полицейлері «102» пультіне 25 мыңнан астам қоңырау 
қабылдады.

Гүламан ИСМАҒҰЛОВА, 
Орал қаласы

Ұрланған велосипедтерді іздеп, 
жедел-іздестіру шараларын қолға 
алған  басқарманың жедел уәкіл-
дері  ұрлықтарға қатысы бар 
күдіктіні ұстап, басқармаға жет-
кізді. Бәйтерек ауданына қарасты 
Трекино ауылының 1997 жылы 
туған тұрғыны, еш жерде жұмыс 
істемейтін азамат екі ай ішінде 
Орал қаласы аумағында 15 вело-
сипед ұрлаған. Оларды «Мерей» 
базарына жеткізіп, сауда үйі мен 
базар нарығындағы бағадан сәл 
төмендетіп сатып отырған. 

Мысалы, биыл 25 тамызда сағат 
08.00 мен 18.00 аралығында 5-шағын  

аудандағы №7 үй кіре-берісінен 
сары түсті «Акси» маркалы, құны 36 
мың теңгені құрайтын велосипедті 
ұрлап, ізін жасырған.  

Ал 31 тамызда сағат 11.00 шама-
сында 5-шағын аудандағы 30/2 
үй кіре-берісінде тұрған көк түсті 
«Стелс» маркалы велосипедке 
отырып, лезде оқиға орнынан кетіп 
қалған. Бұл велосипедтің құны 35 
мың теңгені құраған еді. 

Тәртіп сақшыларының алдына 
келген 22 жастағы жігіт 15 велоси-
педті ұрлағанын өз аузымен баян-
дап айтып берді.

Орал қаласы ПБ криминалдық 
полиция бөлімінің бастығы, поли-
ция майоры  Ақылбек Елекешов 
ұрланған 15 велосипедтің жете-

уінің өз иелеріне қайтарылып 
берілгенін, велосипед иелерінің 
қуанып, полицияға ризашылықта-
рын айтып кеткендерін жеткізді. 
Қалған жетеуін күдікті адам сатып 
үлгерген екен. Бүгінде велосипед 
ұрлығына қатысты Қылмыстық 
кодекстің 188-бабының 1-бөліміне 
сай қылмыстық іс тіркелді. 

Сонымен қатар, жедел уәкілдер 
қаладағы бірнеше еңбек ұжымда-
ры қызмет ететін мекемелерді 
бұзып кіріп немесе терезелерін 
сындырып ішке еніп, мекеме мен 
ұйымдарға тиесілі тұрмыстық 
техника құралдарын ұрлаған екі 
азаматты ұстады. Мысалы, олар 
25 қыркүйекте кешкілік уақытта 
Аральская көшесіндегі бір ұйым 
ауласына еніп, осы ұйым орна-
ласқан ғимараттың терезелерін 
ішке қарай итеріп ашу арқылы 
кіріп, «Самсунг» маркалы қара 
түсті планшетті, «Айфон» маркалы 
ұялы телефонды, «Асер» ноутбу-

гын ұрлаған. Бұл аз дегендей, сейф-
тің құлпын бұзып ашып, жер үй 
құжаттарын, мемлекеттік дең-
гейдегі медальдарды үптеген. 
Ұйым басшысына 600 мың тең-
геге жуық материалдық шығын 
келтірілді. 

Д ә л  о с ы  к ү н і  т ү н н і ң  қ о ю 
қараңғылығын бетке алып, таңер-
теңгі сағат 09.00-ге дейін бір ірі 
жиһаздар шығаратын салонның 
терезесіндегі рольставниді сын-
дырып, пластик есікті ішке қарай 
итеріп ашқан. Қала орталығындағы 
бұл салоннан шкаф ішінде тұрған 
«Самсунг Галакси» ұялы телефо-
нын, түрлі купюрадағы 2,5 милли-
он теңгеге жуық ақшаны ұрлаған. 

Ж е д е л - і з д е с т і р у  ш а р а л а -
рын дереу қолға алған крими-
налдық полиция бөлімінің жедел 
уәкілдері 1994 жылғы және 1998 
жылғы 2 күдіктіні ұстап, ұрлық 
жасаған орындарынан бейнетас-
па да алынды. Жиһаз салонынан 

ұрланған заттар біртіндеп қана 
тәркіленді. 

Ұрлық жасаған екі күдікті Орал 
қаласы ПБ-ның уақытша ұстау 
изоляторына қамалды. Бүгінде 5 
эпизодпен қылмыстық іс қозғалып, 
тергеу амалдары жүргізілуде. Екі 
күдікті ұрлық жасағандарын мой-
ындап, заңға қайшы әрекеттеріне 
өкінетіндіктерін айтуда. Олар заң 
алдында жауап беріп, жазасын 
алады. 

Ұрының «олжасы»: 2 айда 15 велосипед
 ҚЫЛМЫСҚА – ҚЫЛБҰРАУ 

Жуырда Орал қаласы ПБ криминалдық полиция бөлімінің жедел 
уәкілдері  «велосипедіміз ұрланды, темір шынжырмен байлап, бекітіп 
қойсақ та ағытып, сымдарын қиып алып кеткен» деп зар илеген аза-
маттардың, жасөспірім ұл-қыздары «велосипедімнен айырылдым» деп 
еңкілдеп жылаған ата-аналардың арыздарын қабылдады.  

ЖЕКПЕ-ЖЕК 

Жақында Мәдениет және 
спорт министрлігінің ұйымдас-
тыруымен Ақтөбе қаласында 
өткен жарыста Ақтөбе облысы 
ІІД Жедел қимылдайтын арнайы 
жасағының сарбазы, полиция 
аға лейтенанты, 27 жастағы 
Мирас Ұлықпанов 65 келі сал-
мақта бірінші орын алды.

Мирас үздіксіз жаттығу мен 
еңбекқорлығы нәтижесінде 
әскери самбо мен жекпе-жек-
тен спорт шебері атанды. Бала 
кезінен күреспен айналысқан ол 
соңғы жылдары жекпе-жекке ден 
қойып, байрақты бәсекелерде 
жеңіс тұғырынан көрініп, ел на-
мысын абыроймен қорғап жүр.

Әскерден қызметтік борышын 
өтеп келген соң, білім алып, 2013 

жылы күзет басқармасына қыз-
метке орналасып, 2016 жылдан 
бері Ақтөбе облысы Полиция 
департаментінің ЖҚАЖ сарба-
зы болып қызмет атқаруда.

Ш а р ш ы  а л а ң д а  М и р а с 
Қ ы з ы л о р д а ,  А қ м о л а  ж ә н е 
Қостанай облыстарының спорт-
шыларымен сынға түсіп, олар-
ды айқын басымдықпен жеңді. 
Бапкерлері – Айбек Шоқпытов 
пен Әліби Сарин.

Осыған дейін 2017 жылы 
жекпе-жектен Азия және әлем 
чемпионаттарында үздік атанған 
спортшы бұл жолы өз қоржы-
нына тағы бір алтын медальды 
қосты.

Ақтөбе облысының 
ПД баспасөз қызметі

Ұлықпановтың кезекті 
алтыны

Ақтөбелік тәртіп сақшысы Мирас Ұлықпанов ұлттық спорт 
түрлерінен өткен V фестивальда жекпе-жектен алтын медаль 
иеленді.

ӨРТ-ҚҰТҚАРУ СПОРТЫ

Біздің команданың жоғары 
табысқа жетуіне атсалысқан осы 
спортшылар туралы қысқаша 
мәлімет беруді жөн көрдік.

Жанат Теміртасұлы Еркібаев 
өрт-құтқару спортымен 2001 
жылдан айналыса бастады. 
Қазақстан Республикасының 
спорт шеберлігіне үміткер. 
Астана қаласы командасы-
ның құрамында жауынгерлік 
қанат жаю бойынша Қазақстан 
Республикасының чемпионы, 
сондай-ақ, қысқы чемпионат-
тарда жалпыкомандалық есепте 
екі дүркін қола жүлдегер атанды.

2010 жылы Астана құрама 
командасының жаттықтырушы-
сы болып тағайындалды, онда 2 
жыл ішінде 3 спорт шеберін және 
Қазақстан Республикасының 
спорт шеберіне 7 үміткер тәр-
биелеп шығарды.

Ол ұлттық құрама команданы 
жақсы дайындап, Сарытау қала-
сында өткен әлем чемпионатын-
да табысты өнер көрсетті. Онда 
ұлттық құрама республиканың 
жаңа рекордын орнатып, әлем 
чемпионатының екі дүркін күміс 
жүлдегері атанды.

9 - с ы н ы п  о қ у ш ы с ы  Е л е н а 
Владимировна Гептина жеңіл 
атлетика және көпсайыс бойын-
ша түрлі жарыстарға қатысқан. 
2014 жылы команда құрамында 
өрт-құтқару спорты бойынша 
Қазақстан Республикасының 

жазғы чемпионатында өнер көр-
сетті. Мұнда 100 метрлік кедер-
гілері бар жолақтан өту сайы-
сында республика чемпионы 
атанды.

2014 жылдан бастап бүгінгі 
күнге дейін Елена өрт-құтқару 
спорты бойынша бес әлем чем-
пионатына қатысып, команда-
лық және жалпыкомандалық 
есепте бірнеше рет жүлдегер 
атанды. 

Р е с е й  Ф е д е р а ц и я с ы н ы ң 
Сарытау қаласында өткен әлем 
біріншілігінде Елена құрама 
сапында 4х100 метр өрт сөн-
діру эстафетасында елдің жаңа 
рекордын орнатты. Сондай-ақ, 
жауынгерлік қанат жаю бой-
ынша әлем чемпионатының екі 
дүркін күміс жүлдегері атанды.

Арина Ринатқызы Әлмұханова 
мектеп кезінен бастап спорт-
пен шұғылданады. 2016 жыл-
дан бастап өрт-құтқару спор-
т ы м е н  ш ұ ғ ы л д а н ы п  ж ү р . 
Ж а с ө с п і р і м д е р  а р а с ы н д а 
Қазақстан Республикасының 
абсолюттік чемпионы. Қазақстан 
Р е с п у б л и к а с ы н ы ң  ұ л т т ы қ 
әйелдер құрама командасына 
үміткер. Жалпыкомандалық 
есепте Қазақстан чемпионаты-
ның бірнеше дүркін жүлдегері. 
Қазақстан Республикасының 
құрама командасының мүшесі. 

Нұр-Сұлтан қаласы 
ТЖД баспасөз қызметі

Жеңіске үлес қосқандар
Өткен айда Ресей Федерациясының Саратов қаласында бір 

уақытта өрт-құтқару спорты бойынша төрт чемпионат өткенін 
жазған болатынбыз. Қазақстан командасының құрамында 
Нұр-Сұлтан қаласынан Е. Гептина, А. Әлмұханова және жат-
тықтырушы Ж. Еркібаев қатысты.

Е. КАБИДУЛЛИНОВ, 
Қостанай қаласы

І ш к і  і с т е р  м и н и с т р л і г і н і ң 
Шырақбек Қабылбаев атындағы 

Қостанай Академиясының кур-
санттары да дүбірлі додада бой 
көрсеткен болатын.

Студенттік  спорт лигасын-
да еліміздің төл спорты – қазақ 
күресіне және Балуан Шолақ, 

Қажымұқан сынды батыр бабала-
рының жолын қуған қазақ күресі 
балуандарына басты назар ауда-
рылды. Осындай ержүрек үш 
шәкіртіміз Жан Сәбит, Жұмахан 
Сейдірахманұлы, Ғасырбек Бәшір 
өз салмақ дәрежелерінде жеңім-
паз атанса, Рахат Сейтмаханбет 
пен Жарқынбек Бақдәулет есімді 
екі балуанымыз қола жүлдені қан-
жығаларына байлады. Осылайша, 
белді оқу ордамыздың қоржынына 
үш алтын, екі қола медаль салып 
берді. 

Өкініштісі, екі курсантымыз 
жарыстың бірінші айналымын-
да жарақат алып, қарсыласта-
р ы н а  е с е с і н  ж і б е р і п  а л д ы . 
Әрине, спорт болған соң біреу 
жеңеді, біреу жеңіледі. Бірақ «Ер 
шекіспей, бекіспес» деп қазақ 
атамыз айтқандай, бұл да бір 
спортшыларымыздың арасын-
да рухани байланыс орнатуға 
себеп. Жалпыкомандалық есеп-
те Академия балуандары үшінші 
орынды қанағат тұтты. 

«Sport Fest Qostanay 2019» 
СТУДЕНТТЕР СПОРТ ЛИГАСЫ

Жуырда аймағымыздың жоғары оқу орындары арасында «Sport 
Fest Qostanay 2019» атты студенттік спорт лигасы өтті. Облыстың 
түкпір-түкпірінен жиналған 8 команда қатысқан шарада спортшы-
лар өздерінің шеберліктерін танытып, белсене қатысты. 

Бос лауазымдар туралы мәлімет:
C-SSP-8 (қызмет инспекторы) 

– 50 бір. 
C-SV-12 (полицей) – 60 бір.
Лауазымдық нұсқаулықтар:
- мемлекеттік қорғауға жата-

тын объектілердің қауіпсіздігін 
қамтамасыз ету;

- қорғалатын объектілерді қыл-
мыстық қол сұғудан қорғау және 
рұқсат етілмеген тұлғалардың 
енуін болдырмау. Рұқсаттама 
режимінің тиісті деңгейін қамта-
масыз ету;

Біліктілік талаптары:
- орта, жоғары білім немесе тех-

никалық кәсіптік білім;
- ҚР Конституциясын, «ҚР 

ішкі  істер органдары тура-
лы», «Азаматтық қорғау тура-
лы», «Құқық қорғау қызметі 
туралы», «Сыбайлас жемқор-
лыққа қарсы іс-қимыл туралы», 
«Мемлекеттік құпиялар туралы», 
«ҚР Қылмыстық кодексін», «ҚР 
Қылмыстық-процестік кодексін», 
«ҚР Әкімшілік құқық бұзушылық 
туралы кодексін», кәсіби қызмет-

пен байланысты басқа да норма-
тивтік құқықтық актілерді білу. 
Осы санаттағы лауазымдар бой-
ынша функционалдық міндет-
терін орындау үшін қажетті тиісті 
дағдылар және басқа да міндетті 
білімдер.

- ҚР Қарулы күштері қатардағы 
қызметі.

Конкурстық комиссия бақы-
л а у ш ы н ы ң  қ а т ы с у ы м е н 
өтеді.

Құжат қабылдау мерзімі: 2019 
ж. 3 қазаннан 16 қазанға дейін.

Мекенжайы:  010000,  Нұр-
Сұлтан қаласы, Омарова көшесі, 
53 А, 103-каб., okrpolk@nur.kz

Тел.: 32-31-68, 8-705-263-33-26.

Хабарландыру
ҚР ІІМ «Үкіметтік мекемелерді күзету жөніндегі полиция полкі» 

ММ-не қатардағы, кіші және орта басшы құрамның бос лауазымда-
рына үміткерлерді іріктеу және қабылдауға конкурс жарияланды.

Дана ДОСТАНОВА, 
Қызылорда облысы

Бұл мерекені жыл сайын атап 
өтуді игі дәстүрге айналдырған 
Қызылорда қаласындағы ЗК-169/5 
мекемесінің ұжымы биыл да меке-
ме қызметкерлерінің отбасыла-
ры арасында «Әкем, анам және 
мен – спорт сүйер жанұямен» 
атты спорттық сайыс өткізді. 
Оған мекеменің режим бөлімінен 
«Томаевтар отбасы», жедел бөлімі-
нен «Амантаевтар отбасы», тәрбие 

бөлімінен «Сұлтанғазиндер отба-
сы»  қатысты.  

С п о р т т ы қ  ш а р а н ы  д е п а р -
тамент бастығының орынбаса-
ры, әділет подполковнигі Жүніс 
Әбдіқайыров ашып, мерекемен 
құттықтап, қазақстандық отба-
сының оң имиджін насихаттау 
арқылы өскелең ұрпақты отансүй-
гіштікке, патриотизмге тәрбиелеу 
мақсатында осындай шараларды 
жиі өткізіп тұру қажет деп, қаты-
сушы отбасыларға сәттілік тіледі.  

Ж а р ы с  4  к е з е ң н е н  т ұ р -
д ы .  1 - к е з е ң д е г і  к е д е р г і л е р 

арқылы эстафеталық жүгіруде 
«Сұлтанғазиндер отбасы» уақыт 
к ө р с е т к і ш і м е н  а л ғ а  ш ы қ т ы . 
Жарысқа қатысушы отбасылар-
дың балалары үлкен дайындықпен 
келгендіктерін көрсетті.  Жарыс 
кезінде балалары  ата-аналарынан 
қалыспай, жеңіске деген құлшы-
ныстарын білдіріп отырды.  

Доппен кеглдерді ұрып құлату 
кезеңінде «Амантаевтар отба-
сы» алға шықты. Қызықты өткен 
3-кезеңде отбасы мүшелері қаз 
жүріспен, пойыз тәріздес жүріп 
бағанға жету керек болатын. Бұл 
кезеңде уақытты тиімді пайда-
ланған «Сұлтанғазин отбасы» алға 
шықты. 4-кезең бойынша әкесі мен 
анасы белгіленген жерге баласын 
көтеріп апарып, бағанды айналып 
өтіп, кері қайту қажет. Бұл  кезеңде 
үш отбасы да жылдам қимылдап, 
шапшаңдықтарын көрсетті.  

Тартысты да қызықты өткен 
спорттық шараға облыстық дене-
шынықтыру және спорт басқарма-
сының мамандары қазылық етті. 
Қазылар алқасының шешімімен 
І орынды «Амантаевтар отбасы», 
ІІ орынды «Сұлтанғазин отбасы», 
ІІІ орынды «Томаевтар отбасы» 
жеңіп алды. Жеңімпаз отбасылар 
мекеме бастығының дипломымен 
және бағалы сыйлықтармен мара-
патталды. 

Жарысқа қатысқан отбасы 
мүшелері, оның ішінде балалары 
өздерінің бойларындағы спортқа 
деген қызығушылығын көрсете 
біліп, отбасы бірлігін, ұйымшыл-
дық, жауапкершілік сезімдерін 
тағы бір сыннан өткізді. 

Жанұялық бірлікті нығайтқан 
жарыс

ОТБАСЫЛЫҚ ЖАРЫС

Тұңғыш Президент Н.Ә. Назарбаевтың Жарлығымен қыр-
күйек айының екінші жексенбісі «Отбасы күні» деп бекітілген. 
Қазақстанда отбасы күнін тойлау – отбасы-адамгершілік қасиеттің 
нығаюына, ерлі-зайыптылық қатынасқа жауапкершілікпен қарауға 
үлес қосу болып табылады.  

Гүлнәр МАҒЗҰМОВА, 
Алматы қаласы

Қылмыстық атқару кодексінің 
152-бабында, сотталғандардың 
қызметкерлердің еріп жүруімен 
мекемеменің шегінен тыс жер-
дегі мәдени-ойын-сауық және 
спорттық іс-шараларға баруға 
құқығы бар делінген. Іріктелген 
жазалы балалар мекемедегі әртүр-
лі мәдени іс-шараларға қаты-
сып, спорттық ойындар кезінде 
белсенділік танытқандары үшін 
осындай көтермелеуге ие бол-
ды. Жасөспірімдер Алматы қала-
сының тарихымен және мульт-
фильмдер түсірілімен танысып, 
жақсы әсер алды. 

Аталған шараны ұйымдасты-
руға «Жартас Қазақстан» және 
«МАСП»  қоғамдық қорлары 
атсалысты. Жасөспірімдер меке-
менің қамқоршылар кеңесінің 
қолдауымен КFC ұжымы дайын-

даған мерекелік дастарқаннан дәм 
татты.

«Бұл іс-шараның жазалы балалар 
үшін маңызы зор. Атап айтқан-
да, өздеріне деген осындай ме-
йірім мен қамқорлықты сезінген 
жасөспірімдер мекеме ішінде-
гі заңдылықты сақтап, тезірек 
бостандыққа шығуға ұмтылады», 
– дейді мекеме бастығының тәр-
бие жұмысы бөлімінің бастығы, 
әділет майоры Алма Бәзілбаева.

Джура К обелев  102  ж аста . 
Өзінің жасына қарамастан ол 
полиция ведомствосынан бас-
шылықтың келуіне үлкен жауап-
кершілікпен қарайды. Джура-аға 
парадтық киімі мен галстугын 
киіп, бұрынғы әріптестерінің 
есімдерін еске алды. Көптен күт-
кен қонақтар да келді. Қарт май-
дангер Полиция департаментінің 
бастығы, полиция полковнигі 
Марат Төлебаевқа өмір жолынан 
с ы р  ш е р т і п ,  е с т е л і к т е р і м е н 
бөлісті. «Солтүстікқазақстандық 
полицияның жеке құрамының 
атынан бүгінгі ұрпаққа ашық 
аспан мен бейбіт өмір сыйлаға-
ныңыз үшін Сізге алғысымды 
айтамын. Сіздің еңбек жолыңыз, 

өмір жолыңыз біз үшін Отанды 
сүюдің, табандылықтың үлгісі», – 
деді ведомство бастығы. 

Өңірдің бас полицейі Никита 
Семенович Герасимовичке де 
барып, мерекемен құттықтады. 
Қызымен бірге тұрып жатқан 
ардагер департамент қызмет-
керлерін асыға күтеді. Полиция 
департаменті бастығының орын-
басары,  полиция полковнигі 
Қапез Дәулетбаев жаяу әскер 
құрамында болған Григорий 
Иванович Красильниковті құт-
тықтап, жағдайын біліп қайтты.

Майдангерлердің жесірлері 
де солтүстікқазақстандық поли-
цейлердің назарында. Варига 
Ә б і л м ә ж і н о в а н ы ң  ж о л д а с ы 

с о ғ ы с т а н  к е й і н г і  ж ы л д а р ы 
Возвышен аудандық Ішкі істер 
бөлімінде қызмет атқарған. Ол 36 
жыл бұрын қайтыс болыпты. Сол 
уақыттан бері тәртіп сақшыла-
ры қарт әжейге қарайлап, оның 
жағдайын білу үшін келіп тұрады. 
90 жастағы кейуана да қамқорлық 
үшін өзінің ризашылығын білдірді.

Марат Төлебаевтың айтуынша, 
облыстың ішкі істер органдарын-
да екі мыңнан астам зейнеткер 
есепте тұр. Олардың 200-ден аста-
мының жасы 70-тен асқан. Ұлы 
Отан соғысының ардагерлеріне 
ерекше көңіл бөлінеді. Полиция 
департаментінің ардагерлері қата-
рында отты жылдарды өз көзімен 
көрген 5 майдангер бар. Олардың 
барлығына мереке күні Полиция 
департаментінің басшылығы, 
Әйелдер кеңесі мен ардагерлер 
ұйымдарының өкілдері барды. 

Бұдан бөлек, төрт майдангердің 
жесірлері мен 28 тыл еңбеккері 
сақшылардың қамқорлығында. 
Оларға да материалдық көмек көр-
сетілді. Қарттарды қолдау айлығы 
шеңберінде концерт, мерекелік 
ас сияқты басқа да іс-шаралар 
жоспарланды. Сондай-ақ, тәртіп 
сақшылары қайырымдылық сен-
білігін өткізді. Полиция қызмет-
керлерінің бір күндік жалақысы 
– 7 миллион теңгеден астам қара-
жат Ардагерлер кеңесінің қорына 
аударылды.

Солтүстік Қазақстан облысының 
ПД баспасөз қызметі

Республика көлемінде қыр-
күйек айының 1-30 аралығында 
«Абайлаңыз: балалар!» жедел-про-
филактикалық іс-шарасы өткені 
белгілі. Осыған орай, жуырда мек-
тепке дейінгі білім беру ошағы, 
яғни «Ботақан» балабақшасының 
«Құлыншақ» тобында Қызылорда 
қаласының Полиция басқармасы 
ювеналды полиция бөлімшесінің 
аға учаскелік полиция инспек-
торлары, полиция капитаны Әлия 
Нұрмағанбетова мен полиция 
майоры Ғалия Ережееваның 
ұйымдастыруымен «Жол ереже-
сін білейік, аман-есен жүрейік!» 

атты интерактивті ашық сабақ 
өтті. 

Сабақта жаяу жүргіншілердің 
қауіпсіз жүру ережелері, жол 
белгілерін білуі бойынша көрі-
н і с т е р  к ө р с е т і п ,  т ү с і н д і р -
м е  ж ұ м ы с т а р ы  ж ү р г і з і л д і . 
Іс-шараның соңында белсенді 
қатысқан кішкентай бүлдіршін-
дерге ювеналды полиция бөлім-
шесінің бастығы, полиция капи-
таны Нұрлыхан Рахменшиев 
алғыс хаттар мен сыйлықтар 
табыстады.  

Қызылорда қаласының 
ПБ баспасөз қызметі

Ардагерлер өмірі – ұрпаққа үлгі
АЙМАҚ АЙШЫҒЫ

Облыстық Полиция департаментінде қарттарды қолдау бойынша 
іс-шаралар 1 қазанға дейін басталған болатын. Ұлы Отан соғысы-
ның ардагерлері, тыл еңбекккерлері мен майдангерлердің жесірлері 
ерекше назарда. 

Қызылордалық полицейлер кішкентай бүлдіршіндерге жолда 
жүру ережелерін үйретті.

Ережені білейік, 
аман-есен жүрейік!

АШЫҚ САБАҚ

Г. МАКСЕТОВА, 
Қостанай қаласы

Оған ІІМ Ш. Қабылбаев атын-
дағы Қостанай Академиясы 
атынан күндізгі және сырттай 
оқыту факультетінің 3-курс кур-
санты, полиция кіші сержан-
ты Рүстем Сәрсенәлі қатыс-
ты. Академияның мәртебесін 
көтеріп, үздік шыққан ол бас 
жүлдені иеленді. 

Айта кететін жайт, дәл осын-
дай сайыста алдыңғы жылы бақ 
сынап, бас жүлдені қанжығасы-
на иеленген Рүстем осы жылы 

да жеңісін қайталаған болатын. 
Полиция қызметкері тек құқық 
қорғау органдарына қатысты 
нормативтік-құқықтық актілерді 
біліп қана қоймай, жан-жақты 
біліктілігін де шыңдап, қалалық, 
республикалық деңгейдегі сай-
ыстарда жүлделі орындарды 
иеленіп, көрермен көзайымына 
айналып жүр. 

«Ердің де ері бар, азаматы бір 
бөлек» демекші, Академия бас-
шылығын, профессорлық-оқы-
тушылық құрамын және қала 
тұрғындарын таң қалдырған 
Рүстем Сәрсенәлі іс-шарада қар-
сыластарын басып озды. 

Пайдасыз ғой жанға аса, 
Қызыл тілің жанбаса.
Егер де сен қайтер ең,
Туған тілің болмаса?!

Өнер алды қызыл тіл,
Үлкен бақыт ол да аса.
Ең бақытты адамсың,
Бойыңда сол бар болса.

Ана тілің – арың бұл,
Мағжан солай сөйлеген.

Туған тілің – бақытың,
Алтын жақұт ол деген.

Қазақ тілің – алтының,
Өмір атты дүрмекте.
Туған тілің, жарқыным,
Өз анаңдай құрметте!

Ә. ІЛИЯС,
ІІМ Ш. Қабылбаев атындағы

Қостанай Академиясының
4-курс курсанты 

Жақында Қостанай қаласындағы «Мирас» мәдениет сарайында 
қалааралық «Жігіт сұлтаны» байқауы өтті. 

Академия курсанты – 
«Жігіттің сұлтаны»

Ана тілім – айбыным!

БАЙҚАУ

ЖЫР ШАШУ

Сотталған балалар саяхатқа шықты
ЭКСКУРСИЯ

Жуырда Алматы қаласы бойынша Қылмыстық атқару жүйесі 
департаментіне қарасты ЛА-155/6 түзеу мекемесіндегі 5 сотталған 
жасөспірім мекеме бастығының қаулысымен Алматы қаласының 
тарихи мұражайына, Ш. Айманов атындағы Қазақфильм киносту-
диясына, «Медеу» мұз айдынына саяхаттап барды. 

Г. БЕКЕМҚҰЛОВА, 
Алматы қаласы 

Акция кезінде Желілік поли-
ция басқармасының қызмет-
керлері  темір жол вокзалда-
рында жолаушылармен әңгіме-
лесіп,  әкімшілік заңнаманың 
нормаларын түсіндірді .  Жас 
балалармен жүрген жолаушы-
л а р ғ а  т е м і р  ж о л д а  ж а р а қ а т -
т а н у д ы ң  а л д ы н  а л у  м а қ с а -

тында онда жүру ережелерін 
пысықтады.

Сондай-ақ, Алматы-2 стансасы-
ның темір жол вокзалының персо-
налы қызметкерлерімен халық ара-
сында ұсақ құқық бұзушылық пен 
тәртіпсіздікке «мүлдем төзбеушілік» 
қағидатын қалыптастыру бойынша 
түсіндіру жұмыстары жүргізіліп, 
темір жол маңында орналасқан оқу 
орындарында білім алушылардың 
құқықтық сауатын арттыру мақса-
тында дәрістер өткізілді.

Қауіпсіздік ережесі пысықталды
АКЦИЯ

Жуырда Алматы-1 стансасындағы Желілік полиция басқар-
масының қызмет көрсету учаскесінде «Құқық бұзушылық пен 
тәртіпсіздікке мүлдем төзбеушілік» атты кең көлемді акция 
өтті.


